ޔައުމިއްޔާ

މިނިވަން މުއައްސަސާތަކުގެ ކޮމިޓީގެ 3 ވަނަ ބައްދަލުވުން. (13.04.2010)

ރިޔާސަތުން ވާހަކަދެއްކެވުން:

މިނިވަން މުއައްސަސާތަކުގެ ކޮމެޓީގެ 3 ވަނަ ބައްދަލުވުން މި ފެށުނީ. މި ކޮމެޓީގައި ހިމެނިވަޑައިގަންނަވާ މެންބަރުންގެ ތެރެއިން 5 މެންބަރުން ހާޒިރުވެ ވަޑައިގެން އެބަ ތިއްބެވި. (ވަގުތުކޮޅަކަށްފަހު) މިހާރު ކޮމެޓީގެ އެންމެ ފުރަތަމަ އަޅުގަނޑު ހަމަ މިއަދު ޑިސްކަސްކޮށްލަން ބޭނުންވަނީ ކޮމެޓީގެ ވަގުތު ކަނޑައެޅި އިރުގައި 4:30 ން 5:30 އަށް ހޯމަ، އަންގާރަ މި ދެ ދުވަހު ބާއްވާ ގޮތަށް ނިމިފައި ވަނީ. ނަމަވެސް ކޮމެޓީގެ ވަރަށް ގިނަ މެންބަރުން މި ވަގުތަކީ ވަރަށް އުދަނގޫ ވަގުތެއް ކަމަށް ވިދާޅުވެ އަޅުގަނޑަށް ވެސް އިޝާރާތް ކޮށްލާފައި އެބަވޭ. އެ ގޮތުން ދެން އަޅުގަނޑުމެން ބެލި ބެލުމުގައި އަޅުގަނޑުމެންނަށް ލިބެން އެބަ އޮތް އަންގާރަ ދުވަހުގެ 2:30 ން 3:30 އަށް ވަގުތު. (ވަގުތުކޮޅަކަށްފަހު) އެހެންވީމާ، އަޅުގަނޑު ކުރިން ދެންނެވި 2:30 ން 3:30 އަށް. އެހެންވީމާ، 2:45 ން 3:15 އަށް އުހޫނ، 2:45 ން 3:45 އަށް. (ވަގުތުކޮޅަކަށްފަހު) އާދެ، އެހެންވީމާ، 2:30 ން 3:30 އަށް އަންގާރަ ދުވަހު މިނިވަން މުއައްސަސާތަކުގެ ކޮމެޓީގެ ބައްދަލުވުމަށް ހަމަޖެހުނީ. ދެން ހޯމަ ދުވަހު އަދިވެސް މި އޮތީ 4:30 ން 5:30 އަށް. (ވަގުތުކޮޅަކަށްފަހު) އެހެންވީމާ، އަޅުގަނޑުމެންނަށް އަޅުގަނޑު ދަންނަވާލާނަން އަޅުގަނޑުމެންނަށް ދެންމެއަކު މި ވާހަކަ ދެކެވުނު ގޮތް. ހޯމަ ދުވަހު ހަވީރު 4:30 ން 5:30 އަށް. އަންގާރަ ދުވަހު މެންދުރުފަހު 2:30 ން 3:30 އަށް. އެހެންވީމާ، ކޮމެޓީގެ ބައްދަލުވުން އޮންނަ ގޮތަށް މި ހަމަޖެހުނީ. ދެން އަޅުގަނޑުމެން މި ކޮމެޓީއަށް (ވަގުތުކޮޅަކަށްފަހު) މިހާރު ޙާމިދު، އީވާ، ރޮޒައިނާ، ޢަލީ ވަޙީދު، މުޙައްމަދު ޙުސައިން މި 4 ބޭފުޅުން ވިދާޅުވަނީ ... (ވަގުތުކޮޅަކަށްފަހު)
ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އަޅުގަނޑު ދަންނަވާލަން ބޭނުންވަނީ މިގޮތަށް ކޮމެޓީ ބާއްވަންޏާ އަޅުގަނޑުމެން މިނިވަން މުއައްސަސާތަކާ ބައްދަލު ކުރުމާ މި ކަންކަން ހިނގާނެ. ހިނގަންޏާ އަޅުގަނޑުމެން ހަމައެކަނި އެ ދުވަހު އެކަނި އެ ހަފްތާއަކު. ދެން އަނެއްކާ ވެސް އަނެއް ވީކުގައި. ދެން ހަމަ އަޅުގަނޑަށް ވަރަށް ދަތި އިނގޭތޯ. އަޅުގަނޑަށް ބޮޑަށް ރަނގަޅީ ތާވަލު ކޮށްލެއްވިއްޔާ މަސައްކަތްތައް. މަސައްކަތް އިތުރުވެގެން އިތުރަށް ތާވަލު ކުރަން ވެއްޖިއްޔާ ވަރަށް އުނދަގޫވާނެ. ވަރަށް ގިނަ ކަންތައްތައް ފިޓިންގ ކޮށްފައި ހުންނަ އިރުގައި. މިހާރު ފިޓިންގ ކޮށްދެއްވިއްޔާ ވަރަށް ރަނގަޅު އެ ގޮތަށް. މި ދެންނެވީ އޭރުން އަޅުގަނޑުމެންނަށް މިއަދު މާދަން ބަޔަކަށް ކިޔަން އެންގިޔަސް މާދަމާ އެ ބަޔަކަށް އަދި ނާދެވޭނެ. މިހާރު އަޅުގަނޑުމެން މިއަދު ނިންމައިފިއްޔާ ދެން އަންނަ ހަފްތާގައި އެ ބަޔަކާ ބައްދަލު އަޅުގަނޑުމެންނަށް ކުރެވޭނީ. ދެން އަޅުގަނޑު ވެސް ޤަބޫލުކުރަން އިނގޭތޯ ކޮމެޓީން ބޭނުންފުޅު ވެއްޖިއްޔާ ބޭއްވޭނެ ކޮމެޓީ. އެކަމަކު އަޅުގަނޑަށް ވަރަށް ދައްޗޭ ވާހަކައަކީ މިހާރު ޕްލޭން ވަކި ގޮތަކަށް އޮވެފައި، ޓަސްލާފައި މިހާރު މަސައްކަތް ގިނަވެއްޖޭ އެހެންވީމާ، މާދަމާ ބާއްވަންވީއޭ އެ ގޮތަށް. އެޑްވާންސް ނޯޓިސް ނުދީ މިހާރު މިސާލަކަށް އަޅުގަނޑަށް މައްސަލަ އެއް ނެތް ދެ ހަފްތާއަކުން ނިންމަންވާނެ ދެން އެ ބަދަލުވަންޏާ. އެ ގޮތަށް ނޫން ގޮތަކަށް. ދެން އަޅުގަނޑު ހިތުން މުޖުތާޒު ތިހެން އިސްތަށިފުޅު ޖެއްސެވިޔަސް މާދަމާ ތިތާ އިންނަވާފައި ވިދާޅުވާނެ އުހޫނ، މިހާރު ވަރަށް މުހިއްމޭ މާދަން ކޮންމެހެން ވެސް ސިވިލް ސަރވިސް ކޮމިޝަން ގެންނަން. އެހެންވީމާ، މާދަމާ ބާއްވަން ޖެހޭނެ. މި ދެންނެވީ މިސާލަކަށް. ކޮމެޓީން މުޖުތާޒު ތާ ފައިނަލް. ކޮމެޓީން އެ ގޮތަށް ނިންމާކަށް އަޅުގަނޑަކަށް އެ ގޮތަށް ކޮމެޓީން ނުނިންމާ ކަމަށް ވަންޏާ އަޅުގަނޑު ތާއީދު ދެ ދުވަހު. އެހެންނެއް ނުބޭއްވޭނެ. ޓޫ ވީކްސް ވަރު އެޑްވާންސް ނޯޓިސް ދީފައި ނޫނީ ތާވަލު ބަދަލެއް ނުކުރެވޭނެ. އަންލެސް ވެރީ ވެރީ ކޮންޕެލިން ރީޒަނެއް ނެތިއްޔަކާ. އެހެންވީމާ، އެ ގޮތަށް ވަންޏާ އަޅުގަނޑު މައްސަލައެއް ނެތް އަޅުގަނޑު ހަމަ ތި ގޮތަށް އެއްބަސް. އެއީ އަޅުގަނޑު ބޭނުމެއް ނުވޭ އަނެއްކާ ވާހަކަ އަކީ މާދަމާ މިތަނަށް އައިސް އަނެއްކާ ބަދަލުކުރަން. ދެން އެނގިވަޑައިގަންނަވާނެ އެންމެ ފަހުންވެސް އަޅުގަނޑުމެން ހަމަ މި ގޮތަށް އެއްބަސްވެގެން ދިޔައީ. ދެން ހަމަ ވާހަކައަކީ މިހާރު އަޅުގަނޑުމެން ބަދަލުކޮށްލަން. ދެން އަޅުގަނޑު މައްސަލަ އެއް ނެތް. އެކަމަކު މި ޕްލޭން ކުރެވިގެން ރޭވިގެން ކަންކަން އޮންނައިރު ޓަސްލާފައި ކިޔާލާއިރަކަށް ނާދެވޭނެ. އެކަމަކު އަޅުގަނޑު ބޭނުމޭ ކޮމެޓީ އަށް އަންނަން. އެކަމަކު އެހެން ވާހަކައަކީ ޓަސްލާފައި ކީމަކާ ނާދެވޭނެ. ދެން ވިދާޅުވާނެ އެއީ މެންބަރެއްގެ ކަމެކޭ. އެ މީހަކު އަންނަން ބޭނުމިއްޔާ އެ މީހަކު އަންނަން ވީނޫންހޭ. އެކަމަކު އާނދެވޭ ކަހަލަ ގޮތަކަށްތާ ރާވަން ޖެހޭނީ. އެހެންވީމާ، އަޅުގަނޑު މި އޮބްޖެކްޝަން މި ގޮތަށް އޮތުމާ އެކު އަޅުގަނޑު ދަންނަވާލީ. ޝުކުރިއްޔާ. 

ރިޔާސަތުން ވާހަކަދެއްކެވުން:
އާދެ، މީ ހަމަ ވަގުތުތައް ކަނޑައެޅުމުގައި ހަމަ ފަސޭހައަކަށް ދަންނަވާލާނަން އަޅުގަނޑުމެންގެ މި ކޮމެޓީ އަށް މިހާރު ފޮނުވިފައިވާ ބިލުތަކަކީ ކޮބައިކަން. ފަނޑިޔާރުންގެ ބިލު، ހެއްކާ ބެހޭ ބިލު، ދިވެހިރާއްޖޭގެ ޝަރުޢީ ކޯޓުތަކުގެ ބިލު، މީސްމީހުންގެ މިނިވަންކަމަށް ހުރަސް އެޅޭފަދަ ކަންކަމާ ގުޅިގެން ނެރެންޖެހޭ ކޯޓު އަމުރު ޤާނޫނު ނަންބަރު 2007/5 ދިވެހި ސިވިލް ސަރވިސްގެ ޤާނޫނަށް ވަނަ އިޞްލާޙު ގެނައުމުގެ ބިލު. ޙަމްޒާ. 
ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އާދެ، އަޅުގަނޑު ދަންނަވާލަން ބޭނުންވަނީ މިހާރު ތި ކަމުގައި އަޅުގަނޑުމެން ވަރަށް ބޮޑަށް ވިސްނަން އެބަ ޖެހެއޭ ބިލުތައް ދިރާސާ ކުރުމަށް މި އޮތް ކޮމެޓީގެ ވަގުތު. އަޅުގަނޑުމެންގެ މައިގަނޑު އެއް އަސާސަކަށްވާނެ މުސްތަޤިއްލު މުއައްސަސާތައް ހިނގާތޯ. އެ ކަންތައްތައް ބަރާބަރަށް ކުރޭތޯ. ތީގައި އަޅުގަނޑުމެން ބޮކްޑައުން ވެފައި ތިބެން ވެއްޖިއްޔާ އަޅުގަނޑުމެންނަކަށް އެއްވެސް މަސައްކަތެއް. އެ މީހުންނާ ސުވާލު ކޮށްލާނެ ވަގުތެއް ވެސް ނޯންނާނެ. މާދަމާ ވެސް ސުންގަޑި އަޅުގަނޑުމެން ރައީސަށް އަރުވައިގެން ދެން އަޅުގަނޑުމެން ވީ އެ ކަމާ އުޅެން. އެހެންވީމާ، އަޅުގަނޑަށް ހީވަނީ ހަމަ މިތާނގައި ހަމަ ރިލެވެންޓު ކޮމެޓީސްތައް އެބަހުރި. އަންލެސް އަޅުގަނޑުމެން މިސާލަކަށް ބަލަންޏާ ތި އޮތީ މީހުންގެ ކަންތައްތަކާ ބެހޭ ގޮތުން، ވާހަކައަކީ އެ ބިލު ހަމަ މިއަދު އެ ފޮނުއްވީ ޤައުމީ ސަލާމަތާ ބެހޭ ކޮމެޓީ އަށް. އެއާ ތިއާ މާ ބޮޑަށް ރިލަވަންޓު. މިސާލަކަށް ވަކި ގޮތަކުން ޚާއްޞަ ގޮތަކުން ޢަމަލު ކުރުމަށް ކަނޑައަޅަން. ޤައުމީ ސަލާމަތުގެ ކޮމެޓީ އަށް އެ ފޮނުވީ ސަރުކާރުން ފޮނުއްވި ބިލު. އަޅުގަނޑުމެންނަށް މީތި އެބަ ދިމާވެސް ނުވާނެ. އެހެންވެ އަޅުގަނޑަށް ފެނޭ މެންބަރުން ކުޑަކޮށް މި ކަމާ ވިސްނަވާފައި ކޮންމެހެން އަޅުގަނޑުމެން އަޅުގަނޑެއް ގައިމު ވެސް މަސައްކަތުން ރެކޭކަށެއް ނޫން. އެކަމަކު އަޅުގަނޑު ދަންނަވާލަން ބޭނުންވަނީ މިނިވަން މުއައްސަސާތައް ޖަވާބުދާރީ ކުރުމަށް ކުރަންޖެހޭ ވަރަށް ބައިވަރު މަސައްކަތް އެބަހުއްޓޭ. ދެން ހަފްތާއަކު ދެ ސެޝަނުގައި މަސައްކަތް ކޮށްގެން އަޅުގަނޑަކަށް ނުފެނޭ ތި އަޅުގަނޑުމެންނަކަށް ތި މަސައްކަތްތަކައިގެން އެ ޖަވާބުދާރީ ކުރުވާނެ ވަގުތެއް. އެހެންވީމާ، އެ ވާހަކަ ދަންނަވާލީ. 
(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:
އަދި އަޅުގަނޑު ހަމަ އިދާރާއިން މަޢުލޫމާތު ދެއްވާފައި އޮތީ 1:30 އަށް ކަމަށް ވަނީ ވޯޓު މި އޮންނަނީ ދެއްތޯ؟ 1:30ގައި ދެން ވޯޓު ނިމިއްޖެ ކަމަށް ވާ ނަމަ 1:45 ގައި ވެސް ފެށިދާނެ ކަމަށް މަޢުލޫމާތު ދެއްވަނީ. (ވަގުތުކޮޅަކަށްފަހު) މިހާރު އެހެންވީމާ، އަޅުގަނޑުމެންނަށް، ރޮޒައިނާ. 

ތުލުސްދޫ ދާއިރާގެ މެންބަރު ރޮޒައިނާ އާދަމް ވާހަކަދެއްކެވުން:

އުސޫލެއްގެ ގޮތުން ދެން ކުރީބައިގައި އެނގިގެންކަން ކަންތައްތައް ވާންޖެހޭނީ. ދެން އަޅުގަނޑު ވެސް އެއްބަސްވަން އެ ކަމަށް ޙަމްޒާ އާ. އެކަމަކު ހަމަ ދިމާވެދާނެ ކަމެއް ހަމަ ކުއްލިއަކަށް މުއައްސަސާއަކާ ބައްދަލުކޮށްލަންޖެހޭ ކަމެއް ވެސް ހަމަ ވެގެން ހިނގައިދާނެ. އެހެން ވާ ހާލަތްތަކުގައި ދެ ހަފްތާގެ ނޯޓިސް ނުދެވިގެން އަޅުގަނޑުމެންނަށް ބައްދަލު ނުކުރެވިފައި ތިބުން އެއީ އަޅުގަނޑަކަށް ނުދެކެން މި ތަނުގައި މަސައްކަތް ރޭވުމުގައި ގެންގުޅެންވާނެ އުސޫލެއް ހެނެއް. ދެން ހަމަ މުހިއްމު ކަންތައްތަކާ ދިމާވެގެން ހަމަ މުއައްސަސާއަކާ މީޓު ކުރަން ޖެހިއްޖެ ހާލަތެއްގައި އަޅުގަނޑުމެން މީޓު ކުރެވޭފަދަ ގޮތަކަށް ކަންނޭނގެ ތިބެން ޖެހޭނީ. އެއީ މީގެ ކުރީގައި ވެސް އަދި ދެ ދުވަހު ވަކިވަކިން ކޮމެޓީ ބޭއްވިއޭ ކިޔާފައި ވެސް ހަމަ އޭގެ ބޭރުން ވެސް ހަމަ މީޓު ކުރަން ޖެހިއްޖެއްޔާ މީޓު ކުރަންޖެހޭނެ. ދެން މިހިރަ ހުރިހާ ބިލުތަކެއް އަޅުގަނޑަށް ހީވަނީ ވަރަށް ބޮޑެތި ބިލު އަދި މި ތާނގައި ހަމަ ގިނައިން މިހިރީ. އެހެންވީމާ، މި އެއްޗެހިތައް ދެން އަޅުގަނޑުމެން ބަލައިލާފައި ހަމަ ޙަމްޒާ އެ ވިދާޅުވިހެން އަޅުގަނޑުމެންނަށް މިނިވަން މުއައްސަސާ ޒިންމާދާރު ކުރުވުމަށް ކުރަންޖެހޭ ކަންތައްތައް ކުރުމުގައި ހަމަ ދަތިތައް ދިމާވާނެ. އެހެންވީމާ، މަޖިލީސްގެ ރައީސާ ވާހަކަ ދައްކައިގެން ވެސް މީގެން ކޮންމެވެސް ވޯކްލޯޑު މިއަށްވުރެ. އެހެންނޫނިއްޔާ ހަމަ ކުރިއަށް އޮތްތަނުގައި ވެސް އަޅުގަނޑަށް ހީވަނީ ހަމަ ވަރަށް ގިނަ ބިލުތައް ހުރިހާ މިނިވަން މުއައްސަސާއަކާ ބެހޭ ހުރިހާ ބިލެއް މި ތަނަށް އަންނަ ކަމަށް ވަންޏާ ހަމަ މުސްތަޤުބަލުގައި ވެސް ގިނަ ބިލުތައް އަންނާނީ ހަމަ މި ދިމާލަށް. 
ރިޔާސަތުން ވާހަކަދެއްކެވުން:
އާދެ، އެހެންވީމާ، އަޅުގަނޑުމެންނަށް މި ވަގުތުގެ ކަންތައްތައް ނިންމާލެވިދާނެ. މިހާރު ގިނަ ބޭފުޅުން މި ވިދާޅުވަނީ ޙަމްޒާ އެކަނި އޮން ދަ ރެކޯޑުގައި މި ވިދާޅުވީ އިޢުތިރާޟު ކުރައްވަމޭ. ގިނަ ބޭފުޅުން މި ވިދާޅުވަނީ ހޯމަ ދުވަހުގެ 2:30 ން 3:30 އަށް ބާއްވާފައި، 3:45 ން 4:45 ކަށް ބާއްވަން ކޮމެޓީ. އެހެންވީމާ، ޙަމްޒާ އެކަނި އިޢުތިރާޟު މި ކުރައްވަނީ. ދެން ހަމަ އިޢުތިރާޟު ކުރައްވަންޏާ އިއްތިފާޤަކަށް މިއެއް ނާންނާނެ. ސަމީރު.

ދިއްދޫ ދާއިރާގެ މެންބަރު އަޙްމަދު ސަމީރު ވާހަކަދެއްކެވުން:

މިހާރު ޙަމްޒާ އެކަނި އިޢުތިރާޟު ކުރައްވާތީ އެއް ނޫން. އަޅުގަނޑު ހިތަށް އަރަނީ ހަމަ އެ ގޮތަށް ހަމަ އަޅުގަނޑުމެން ދާއިމީ ގޮތަކަށް ނިންމައިފިއްޔާ ޕްރެކްޓިކަލް ވާނެ ބާވައޭ އަޅުގަނޑުމެން އެ ަންތައް. ކިހިނެއްތޯއޭ އެ ވިދާޅުވިހެން މައްސަލަތައް ވެސް ހަމަ ކޮމެޓީތަކަށް މި ކޮމެޓީ އަށް ދިމާވާނެ ހާޒިރު ކުރާ ކަމަށް ވަންޏާ. އެހެންވީމާ، އެއާ މެދު ވިސްނާލުން ރަނގަޅު ނޫންހޭ ކޮންމެހެން ޙަމްޒާގެ އެކަނި އަނެކައްޗަކަށް ވުރެ ބޮޑަށް. 

(ވަގުތުކޮޅަކަށްފަހު)

ތޮއްޑޫ ދާއިރާގެ މެންބަރު ޢަލީ ވަޙީދު ވާހަކަދެއްކެވުން:

އަޅުގަނޑަށް ހީވަނީ އަސްލު މި ތަފާތު ޚިޔާލު އުޅޭ ކަންތަކުގައި ތަފާތުވާން އެބަ ޖެހޭ ކަންނޭނގެ. ޙަޤީޤަތުގައި މިހާރު ހުރި ބިލުތަކަށް ބަލާއިރު އަންގާރަ ދުވަހު އެކަނި ބާއްވައިގެން ވެސް ނުވާނެ. ނުވެސް ނިންމޭނެ. ޕުލަސް ތި ސަމީރު އެ ނަންގަވާ ނުކުތާ ވެސް ހަމަ އަންނާނެ. އެހެންވީމާ، އަޅުގަނޑު އަނެއްކާ މީގައި މިހާރު މިހިރަ ބިލުތައް އަޅުގަނޑަށް ޤަބޫލުކުރެވޭ ގޮތުގައި ހަމަ މި ކޮމެޓީ އަށް އަންނަންވެސް ޖެހޭނެ. އެއީ މިނިވަން މުއައްސަސާތައް ވަރަށް ޅަފަތުގައި އޮތީމާ، އެކަމުގެ ސިސްޓަމުތައް މުޅިން ހަމަ ނުޖެހި އޮތީމާ އެކަމާ ގުޅޭ ބައިވަރު ޤާނޫނުތަކެއް ނިންމަން ހުރީމާ، ޙަޤީޤަތުގައި މިހެން ބަދަލުކޮށް މި ކޮމެޓީ އަށް އައިސްފައި މި އޮތީ. އުސޫލެއްގެ ގޮތުން ހަމަ މިނިވަން މުއައްސަސާއަކާ ބެހޭ ކޮމެޓީ އަށް މިވެސް އަންނަން ޖެހޭނީ. އެހެންވީމާ، އަޅުގަނޑަށް ހީވަނީ ހަމަ ހޯމަ ދުވަހާ އަންގާރަ ދުވަހު ވެސް މަސައްކަތް ކުރަން ކަންނޭނގެ މި ޖެހެނީ. ދެން ހަމަ ލޯ މަރާލާފައި 4:30 ގައި އަންނަން ޖެހޭނީ އިނގޭތޯ. އެ ނޫން، ދެން ހަމަ ބިލު ދެން އަޅުގަނޑަށް ހީވަނީ އިތުރަށް ވިސްނުން ބަހައްޓަންވީ އަންގާރަ ދުވަހު ވެސް ދެ ސެޝަން ނެގޭތޯއޭ. މިހާރު ފެންނަން ހުރި ބިލުތަކަށް ބަލައިލާއިރު މީގެ ޑެޑްލައިންތަކަކަށް ކަނޑައަޅަންޏާ އަޅުގަނޑަށް ހީވަނީ އަންގާރަ ދުވަހު ގިނަ ވަގުތު ނަގަންޏާ ނަގަންޖެހޭ ހާ ބައިވަރު ބިލު އެބަހުރި. ނުވަތަ ދެން ޖެހޭނީ ކުޑަ ކޮމެޓީތަކެއް ހަދަން. ނުވަތަ ކޮންމެވެސް އެކަހަލަ ޕްރޮސެސް އެއް. އެހެންވީމާ، ދެ ދުވަހުވެސް ބާއްވަން ފެނޭ. އެ ގޮތަށް އަޅުގަނޑުގެ ވިސްނުން ހުރީ. ދެން ބާއްވާނެ ސެޝަންތަކުގެ އަދަދެއް ވިސްނާލުން ދެން އޮތީ. 

ދިއްދޫ ދާއިރާގެ މެންބަރު އަޙްމަދު ސަމީރު ވާހަކަދެއްކެވުން:

މީ އަޅުގަނޑު ހަމަ ޤަބޫލުކުރާ ގޮތުގައި އާ ޤާނޫނުއަސާސީގެ ދަށުން މި މަޖިލީސް ހިނގަން ފެށީމާ މި ތަނުގައި 3 ކޮމެޓީ ހަމައެކަނި ހުރެގެންނެއް މިކަން މި ގޮތަށް ކޮށްގެންނެއް އަޅުގަނޑުމެން ތާށިވެގެން މި މަސައްކަތް ކުރުމަކީ އެއީ ކުރެވޭނެ ކަމެއް ނޫން. އެހެންވީމާ، މި ދިމާވާ މައްސަލަތަކާ ބެހޭ ގޮތުން އަޅުގަނޑު ހަމަ ރިކުއެސްޓު ކުރަން މި ކޮމެޓީގެ މުޤައްރިރު މަޖިލީހުގެ ރައީސަށް ދަންނަވައިގެން އަޅުގަނޑުމެންނަށް މި ތަނުން ކައިރިން ތަނެއް ނަމަވެސް ހިފައިގެން ވެސް މި ކަންތައްތައް ކުރެވޭނެ ކަހަލަ މަގުތަކެއް ރާވައިދިނުމަށް. 3 ކޮމެޓީ ރޫމް އިންނާތީވެ މި މައްސަލަ މި ނިކުންނަނީ އިނގޭތޯ. އެހެންވީމާ، 3 ކޮމެޓީ ރޫމަށް ހަމަ ޑިޕެންޑު ވެގެން މުޅި އަޅުގަނޑުމެން ހުރިހާ ކަމެއް މި ކަމުގެ ތެރެއަށް ދުއްވާލުމަކީ މިއީތޯ އެންމެ ރަނގަޅު ގޮތަކީ. އެހެންވީމާ، ކޮންމެވެސް އެހެން މަގުތަކެއް ހޯދެން އެބަޖެހޭ ކަންނޭނގެ. އަޅުގަނޑަށް ހީވަނީ ހަމަ އަޅުގަނޑުމެންނަށް ކޮންމެވެސް ކަހަލަ މަގުތަކެއް ލިބެން ވާނެ ކަންނޭނގެ. ނުވި ކަމަށް ވަންޏާ މިތާ ބޭރުގެ އަނެއް ފަރާތުގައި އެ އޮންނަ ތަނުގައި ޓެންޓު ޖަހައިގެން ވިޔަސް ވެސް އަޅުގަނޑަށް ހީވަނީ އެ ތާނގައި ވެސް ޖަލްސާ ބޭއްވެންޏާ ކޮންކަމެއްތޯ އެތަން ހުސްކޮށް ބާއްވާކަށް. އެހެންވީމާ، މިކަހަލަ ކޮންމެވެސް ކަމަކާ މެދު ވިސްނާފައި އަޅުގަނޑުމެން ކޮމިޓީގެ އިތުރަށް ބޭއްވޭނެ ގޮތަކަށް ވިސްނަން ވެއްޖެ ކަންނޭނގެ. އަޅުގަނޑަށް ހީވަނީ އެއީކީ މާ އުނދަގޫ ކަމަކަށް ނުވެދާނެހެން. އެހެންވީމާ، އެ ކަމާ މެދު އެ ޚިޔާލު ވެސް ފާޅުކޮށްލާފައި މަޖިލީހުގެ ރައީސަށް ކޮމިޓީގެ ފަރާތުން މި ވާހަކަ ދަންނަވާލެވޭތޯ. އަޅުގަނޑަށް ހީވަނީ ހަމައެކަނި މި ކޮމިޓީގެ އެކަނި މައްސަލައަކަށް ނުވާނެ  ކަންނޭނގެ އެ މައްސަލަ. ވަރަށް ގިނަ ކޮމިޓީގެ ވެސް މައްސަލައަކަށް ދިމާވެފައި އޮންނާނީ.

ތޮއްޑޫ ދާއިރާގެ މެންބަރު ޢަލީ ވަޙީދު ވާހަކަދެއްކެވުން:

އެއީ މިއަދުގެ މަސައްކަތް އަވަސް ކުރުމުގެ ގޮތުން ކިހިނެއްތޯ ވާނީ އަޅުގަނޑުމެން މި އަންގާރަ ދުވަހުގެ 2:45 ނުވަތަ 2:30 މި ގަޑިއަށް މިއަދު އެއްބަސްވެލާފައި ދެން ސަމީރު ވެސް އެވިދާޅުވި ކަންތަކަށް ރިޢާޔަތް ކުރައްވާފައި ފަހަރެއްގައި އަޅުގަނޑަށް ހީވަނީ 2:30 ގެ ފަހުން މި ސައި ކޮޓަރިތަކުގައި ވެސް ދެ ފަރާތަށް ދެ ކޮމިޓީ ރޫމް ބައެއްފަހަރު އެބަހުރި ހަދައިފައި މީގެ ކުރިން ވެސް. އެހެންވީމާ، އޭތި މަޝްވަރާ ކޮށްލަން އެއީ އަޅުގަނޑަށް ހީވަނީ 4:30 ގައި އަންނާކަން މިތާ އެއްވެސް ބޭފުޅަކަށް ފަސޭހަ އެއް ނުވާނެހެން އެހެން ގޮތެއް އޮތްހާ ހިނދަކު. އެހެންވީމާ، މިއަދު ދެން މިހާރު އަޅުގަނޑުމެންނަށް އެވެއިލަބަލް މި އަންނަ ހަފްތާގެ އަންގާރަ ދުވަހުގެ 2:30 ން 3:30 އަށް ހަދައިފައި މޫވް އޮން ކުރަމާ ހެއްޔޭ އަންނަ ހަފްތާގެ މީޓީންގއަށް ވާން ވާއިރަށް މުޤައްރިރު މަޖިލީހުގެ ރިޔާސަތާއި މަޝްވަރާ ކުރައްވައިގެން އެހެން ގަޑިއެއްގައި މިސާލަކަށް 2:30 ގައި އެހެން ދުވަހެއްގައި ސައިކޮޓަރިން ނަމަވެސް ކޮމިޓީ ރޫމެއް ހެދޭ ކަހަލަ ގޮތަކަށް ވާހަކަ ދައްކަން. ދައްކާފައި މިއަދު މި އިޝޫއަށް މޫވް ކުރެވޭތޯ ބަލައިލަން. ޝުކުރިއްޔާ. 

ރިޔާސަތުން ވާހަކަދެއްކެވުން:

އެހެންވީމާ، މިހާރު ހޯމަ ދުވަހު ބާއްވާ ގޮތަށް ދެއްތޯ. ހޯމަ ދުވަސް ވެސް މިހާރު އަޅުގަނޑުމެން ކުރިން ނިންމާފައި އިންނާނީ ހޯމަ ދުވަހު 4:30 އިން 5:30 އަށް ބާއްވާ ގޮތަށް. އެހެންވީމާ، މިހާރު އެ ނިމުނީ އަންގާރަ ދުވަހުގެ 2:30 ން 3:30 އަށް. އެ ގޮތަށް އަޅުގަނޑުމެންނަށް އެކަނި އަދި މި ނިމުނީ. ދެން އިތުރު އަންގާރަ... (ވަގުތުކޮޅަކަށްފަހު)

ތޮއްޑޫ ދާއިރާގެ މެންބަރު ޢަލީ ވަޙީދު ވާހަކަދެއްކެވުން:

އަޅުގަނޑު އެހެންވީމާ، ހުށަހަޅާލަން މިހާރު މި ވަގުތު ކޮމިޓީތައް އެވެއިލަބަލް ރޫމްތައް އެވެއިލަބަލް ގޮތަކަށް ވިސްނާލާފައި ހޯމަ ދުވަހު 4:30 ން 6 އަށް. އަންގާރަ ދުވަހު 2:30 އިން 4 އަށް. މި ގޮތަށް މި ދަނޑިވަޅުގައި ދެން ކޮމިޓީގެ މަސައްކަތްތައް ކުރިއަށް ގެންދަން. އެ ނޫން ގޮތްތަކެއް މަޖިލީހުގެ ރިޔާސަތުން އަޅުގަނޑުމެންނަށް މަގުފަހި ވަންދެން. 

ރިޔާސަތުން ވާހަކަދެއްކެވުން:

އަޅުގަނޑު މަޖިލީހުގެ ރައީސާ ވެސް ވާހަކަ ދައްކާލާނަން. ދެންމެއަކު ޢަލީ ވަޙީދު އެ ހުށަހެޅުއްވި ގޮތަކީ ހޯމަ ދުވަހުގެ 4:30 ން 6:00 އަށް. އަންގާރަ ދުވަހުގެ 2:30 ން 4:00 އަށް. މިގޮތް ކިހިނެއްތޯ؟ ހޯމަ ދުވަހު 4:30 ން 6:00 އަށް. އަންގާރަ ދުވަހު 2:30 ން 4:00 އަށް. (ވަގުތުކޮޅަކަށްފަހު) ހޯމަ ދުވަހު 4:00 ން 5:30 އަށް އިނގޭތޯ. ހޯމަ ދުވަހު 4:00 އިން 5:30 އަށް ހުރިހާ ބޭފުޅުން ވެސް އެއްބަސްވެލައްވާ. އަންގާރަ ދުވަހު 2:30 އިން 4:00 އަށް. ހުރިހާ ބޭފުޅުން ވެސް އެއްބަސްވެލައްވާ. އެހެންވީމާ، އެ ގޮތަށް ނިމުނީ ކަމުގައި އަޅުގަނޑު ބަލައިގަންނާނަން. ދެން އަޅުގަނޑުމެން ބިލުގެ މަސައްކަތްތައް ކުރުމުގައި ކިހިނެއްތޯ ކުރިއަށް ގެންދާނީ؟ މި ދެ ދުވަސް ވެސް ބިލުގެ މަސައްކަތްތޯ ކުރާނީ. ނޫނިއްޔާ މިނިވަން މުއައްސަސާތަކާ ބައްދަލު ކުރުމުގެ ކަންތައްތައް ވެސް ކިހިނެއްތޯ ކުރިއަށް ގެންދާނީ؟ ކޮންމެ ހަފްތާއެއްގެ އެއްދުވަހެއް ނަމަވެސް އަޅުގަނޑުމެން ހަމަ މިނިވަން މުއައްސަސާތަކާ ވެސް ބައްދަލުކުރަންޖެހޭ ކަމަށް އަޅުގަނޑަށް ގަބޫލުކުރެވޭ. ދެން ބިލުގެ މަސައްކަތްތައް ވެސް ހަމަ ވީހާވެސް ބާރު ސްޕީޑެއްގައި ގެންދެވޭތޯ އަޅުގަނޑު ހަމަ މަސައްކަތް ކުރަން އެބަޖެހޭ. އަދި މި މަޖިލީހުގެ ގަވާއިދުގެ 133 ވަނަ މާއްދާ އާއި އަދިވެސް އެހެން މާއްދާއެއްގައި ގަވާއިދެއް އެކުލަވާލަންޖެހޭ ކަމަށް ހަމަ ބަޔާންކޮށްފައި އެބަވޭ. ދެން ބައެއް ކޮމިޓީތަކުގައި ގަވާއިދުތައް އެކުލަވައިލާފައި އެބަހުރި. އަޅުގަނޑުމެންނަށް އެވެސް ބަލައިލާފައި އަޅުގަނޑުމެންނަށް ތަންކޮޅެއް ހަމަ ކުރިއަށް ވެސް ދެވިދާނެ. މި ކަންތައް ވެސް ކުރަން އަޅުގަނޑުމެން އެބަ ކޮންމެވެސް ވަގުތެއް ވެސް ހޯދާލަން އެބަޖެހޭ. (ވަގުތުކޮޅަކަށްފަހު) އާދެ، ދެން އަންނަ ބައްދަލުވުމަކަށް ކޮމިޓީގެ ގަވާއިދުގެ ޑްރާފްޓެއް އިދާރީ މޭޒުން ތައްޔާރު ކޮށްލީމާ، އަޅުގަނޑުމެން ދެން އެ އަންނަ ބައްދަލުވުމެއްގައި އެ ޑިސްކަސް ކުރެވޭނެ. ދެން ވަގުތު އޮތިއްޔާ އަޅުގަނޑުމެން ބިލުތަކާ ބެހޭ ގޮތުން ވެސް ޑިސްކަސް ކުރެވޭނެ. ދެން މިނިވަން މުއައްސަސާތަކާ ބެހޭ ގޮތުން ބައްދަލު ކުރުމުގެ ކަންތައް ކިހިނެއްތޯ ކުރިއަށް ގެންދާނީ؟ އަޙްމަދު.

އިހަވަންދޫ ދާއިރާގެ މެންބަރު އަޙްމަދު މުޙައްމަދު ވާހަކަދެއްކެވުން:

އަޅުގަނޑަކަށް ހިއެއް ނުވޭ ކޮންމެހެނެއް އަޅުގަނޑުމެން ވިސްނިކަމުގައި ވިޔަސް 4:00 އިން 5:30 އަށް އޮންނަ ދުވަހު ބައްދަލުކުރެވޭނެހެއްނެއް. އެއީ އެ ބޭފުޅުން މަސައްކަތް ނިންމާފައި ގެއަށް ވަޑައިގަންނަވާ ގަޑިއާ ދިމާވާނީ. އެހެންވީމާ، މި ތަނަށް ވަޑައިގަތުމަކީ އެއީ ފަސޭހަ ކަމަކަށް ނުވާނެ ކޮންމެ ގޮތެއް ވިޔަސް 4:30 ން 5:30 ށް. ދެން އަޅުގަނޑުމެން މި އޮތީ ހަމަގައިމުވެސް 2:30 ން 4:00 އޮންނަ ދުވަސް އެއީ އެއް ދުވަސް. އެ ގޮތަށް މި އިނީ މަސައްކަތް ކުރަން މިހާރު ހަމަޖެހިފައި. އެ ދުވަހު ބައްދަލު އަޅުގަނޑުމެން ކުރާ ކަމަށް ވަންޏާ ބައްދަލުނުވެދާނީ. އަޅުގަނޑަކަށް ހިއެއް ނުވޭ އެ ބޭފުޅުންނަށް ވެސް އެހައި ބޮޑަށް ފަސޭހަފުޅު ކަމަކަށް ވެގެން ދާނެހެނެއް 4 ގައި ނިންމާލާފައި އަނެއްކާ މަޖިލީހުގެ ކޮމިޓީ އަށް ވަޑައިގެން އެ މަސައްކަތުގައި އުޅުއްވާކަށެއް. އަޅުގަނޑަށް ހީވަނީ އިތުރަށް ވިސްނާލައިގެން އަޅުގަނޑުމެންގެ މަސައްކަތް ރާވާލައިފިއްޔާ ރަނގަޅުވާނެ ކަންނޭނގެ. ޝުކުރިއްޔާ. 

ރިޔާސަތުން ވާހަކަދެއްކެވުން:

ބައެއްފަހަރަށް ކޮމިޓީގެ ބައްދަލުވުމަށް އެ ބޭފުޅުން ވެސް އެދިވަޑައިގަންނަވާ މި ކޮމިޓީ އާ ބައްދަލުކުރަން. ގިނަފަހަރަށް ކޮމިޓީއަށް ފަސޭހަ ވަގުތަކަށް އެ ބޭފުޅުން އެދިވަޑައިގަންނަވަނީ. ޙަމްޒާ. 

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އަޅުގަނޑު ހިތުން ރޫޓިންގކޮށް މުއައްސަސާތަކާ ބައްދަލުކުރަންޏާމު 6 މަހުން އެއްފަހަރު ނޫނީ އެކަހަލަ ގޮތަކަށް ބައްދަލު ކުރީމާ، ނުވަތަ ސްޕެސިފިކް އިޝޫއެއް އަޅުގަނޑުމެން އޮތިއްޔާ އަޅުގަނޑުމެން އެ ބޭފުޅުން ވެސް ހާޒިރުކުރަންވާނީީ ސީރިއަސް އިޝޫ. އެހެންނޫން ދެން އަޅުގަނޑުމެން ބޭނުންވަނީ މިސާލަކަށް ޕީރިއަޑިކަލްކޮށް ބަލަން ކިހިނެއްތޯ ބްރީފިންގ އެއް މި ތަނަށް ލިބިފައި. އަޅުގަނޑުމެން އެބަޖެހޭ ކޮންމެވެސް ޕްރޮސީޑެންޓްތަކެއް ކޮންމެވެސް އުސޫލުތަކެއް ގާއިމުކުރަން މި ކޮމިޓީން. މާނައަކީ މިނިވަން މުއައްސަސާތައް ކޮންމެ 6 މަހަކުން އެއްފަހަރު މި ކޮމިޓީ އަށް ރިޕޯޓު ކުރަން ޖެހޭނޭ. ކަމެއް އޮތަސް ނެތަސް. އެއީ އެ އޮންނަ ރިޕޯޓިންގ ސިސްޓަމެއްގެ ދަށުން އަޅުގަނޑުމެން ޖެހޭނޭ. ދެން އަޅުގަނޑަށް ފެންނަނީ މުޤައްރިރު ކޮންމެވެސް މަސައްކަތްތަކެއް އެކުލަވާލަން މުއައްސަސާތަކާ ބެހޭ ގޮތުން. ދެން އެހެން ނޫނިއްޔާ ހަމަ ބިލުތަކުގެ މަސައްކަތް އަޅުގަނޑުމެންނަށް ކުރިއަށް ދާން ފެންނަންޏާ ގެންދަން އެހެން ނޫނިއްޔާ ހަމަ ހައްތާހާވެސް މި ވާހަކަ މިހެން ދައްކާލަ ދައްކާލާ މިއަދު ވެސް ހަމަ ކިހިނެއްތޯ ކޮންއިރަކުތޯ ބައްދަލުކުރާނީ. އަޅުގަނޑަށް ހީވަނީ ކޮންމެވެސް ޕޭޕަރ ވޯރކްތަކެއް ހަދަން. ދެން އަޅުގަނޑު ވަރަށް ބޮޑަށް އެދެން މި ކޮމިޓީއަކަށް ކިއުމުގެ ކުރިން އެއްވެސް ކަރުދާހެއް ހުރިއްޔާ އަޅުގަނޑަށް ރަނގަޅު ސްކޭން ކޮށްލާފައި އަޅުގަނޑަށް އީމެއިލް ކޮށްލަދެއްވިއްޔާ. މި ތަނަށް އައިސް އެ ކިޔާލާ ހަދައިލައިގެން އަޅުގަނޑަކަށް އިންޕްޓެއް ނުދެވޭނެ. އެހެންވީމާ، އަޅުގަނޑު ވަރަށް ބޮޑަށް އެދެން އެ ގޮތަށް ހަދައިދެން. އަޅުގަނޑުގެ އީމެއިލް އެޑްރެސް އަޅުގަނޑު ދޭނަން ސެކްރެޓޭރިއެޓަށް. ދިނީމާ، އެ ގޮތަށް ޢަމަލު ކޮށްދެއްވުން ވަރަށް ބޮޑަށް އެދެން. ޝުކުރިއްޔާ. ސަމީރު. 

ދިއްދޫ ދާއިރާގެ މެންބަރު އަޙްމަދު ސަމީރު ވާހަކަދެއްކެވުން:

އާދެ، ޙަމްޒާ ދެންމެ އެ ފާހަގަކުރެއްވި ކަންތައް އަޅުގަނޑު ވާނީ އަބަދުވެސް ހުރިހާ ކޮމިޓީއަކުން ވެސް ކޮށްދިނުމަށް ޝިޔާމް އަރިހުން އެދިފައި. ޢީމެއިލް ނޫނީ ކޮމެންޓު ފޮނުވަން. އެހެންނަމަވެސް، ބައެއްފަހަރު އެކަންތައްތައް މަޖިލިސް ތެރޭގައި ތަންކޮޅެއް ތާށިވޭ އެބަ ސްޓާފުން ބިޒީކޮށް އުޅޭތީ. ދެން އެ ވިދާޅުވި ގޮތަށް ފަސޭހަކަމެއް އެއީ. ދެން އަޅުގަނޑު ފުރުުޞަތަށް ދަންނަވާލީ އަސްލުގައި މި ކޮމިޓީއަށް އަންނާނެ އިނގޭތޯ އަމިއްލަ ފަރާތްތަކުން ހުށަހަޅައި މައްސަލަތައް ވެސް މިނިވަން މުއައްސަސާތަކާ ގުޅޭ ގޮތުން. އެހެންވީމާ، އަޅުގަނޑުމެން މި ކޮމިޓީގެ ގަވާއިދު އެކުލަވާލާއިރު އެ ތާވަލުގައި އަޅުގަނޑުމެން ހިމަނަން ޖެހޭނެ ކޮމިޓީގެ ބިލު ދިރާސާ ކުރުން ގެންދާނީ ކޮން އުސޫލަކުންތޯ؟ މިސާލަކަށް އަޅުގަނޑުމެންގެ ދެ ބައްދަލުވުން އޮންނަންޏާ ކޮން ބައްދަލުވުމެއް އެއީ ބިލު ދިރާސާ ކުރާ ބައްދަލުވުމެއްތޯ؟ ނޫނިއްޔާ އެ ދުވަހު އެ ބައްދަލުވުމުގެ އެ ގަޑިން މިވެނި ގަޑިއަކާ ދޭތެރޭގައި ބިލު ދިރާސާތޯ ކުރާނީ. ނޫނިއްޔާމު ދެން ހުރި މައްސަލަތަކަށް ކިހިނެއްތޯ ގަޑި ދޭނީ. އެހެން. އެހެން ނޫން ކަމަށް ވަންޏާ އަޅުގަނޑުމެންނަށް ހުށަހެޅޭ މައްސަލަތައް ވަރަށް ދިގުވެގެންދާނެ. ދެން އެއާއެކުގައި އަޅުގަނޑު ހަމަ އެދެން މި ކޮމިޓީގެ ގަވާއިދުގެ ތެރެއަށް ވަންނަން ހަމަ ޚާއްޞަ ގޮތެއްގައި ކަމެއް އޮތަސް ނެތަސް ޙަމްޒާ އެ ފާހަގަކުރިހެން އެ ބޭފުޅުން ރިޕޯޓު ކުރައްވަން ޖެހޭނެ ކަންތައްތަކެއް ގޮތުގައި 6 މަހުން އެއްފަހަރު ނަމަވެސް އެ ރިޕޯޓު ކުރުމުގެ ޕްރޮސެސް އެއް އޮންނަންވާނެ. އަދި އެ ބޭފުޅުންގެ އަހަރީ ރިޕޯޓާ އެއްޗެހި އަޅުގަނޑުމެންނަށް ހުށަހަޅަންވާނެ ކަމާއި އެ ރިޕޯޓުތަކަކީ މަޖިލީހަށް އައުމަށް ފަހުގައި މެންބަރުންނާ ހިއްސާ ކުރެވިގެން ދާންވާނެ ރިޕޯޓުތަކެއް ގޮތުގައި ވާންޖެހޭނެ. އެހެންވީމާ، އެކަހަލަ މައިގަނޑު އުސޫލުތަކެއް އަސްލުގައި ގާއިމުކުރަންޖެހޭނެ ކަމަށް އަޅުގަނޑު ދެކެނީ މިނިވަން މުއައްސަސާތަކުގެ ކޮމިޓީގެ ތެރޭގައި. އެހެންވީމާ، އެއީ އިދާރީ ގޮތުން އެކަން އެކުލަވާލާއިރު ޝިޔާމް އެ ކަންތައްތަކުގައި ސަމާލުކަން ދެއްވިއްޔާ ރަނގަޅުވާނެ ކަމަށް އަޅުގަނޑަށް ފެންނަނީ. ދެން އޭގެއިތުރަށް ވެސް އަޅުގަނޑުމެން ކޮމިޓީގެ ފަރާތުން ވެސް މިނިވަން މުއައްސަސާތަކަށް އަޅުގަނޑުމެން އެ ދޭ ސުވާލު ނުވަތަ އަޅުގަނޑުމެން އަޅުގަނޑުމެން އެ ދޭ މައްސަލަތައް ވެސް ސާފުކުރުމަށްޓަކައި ވެސް މަސައްކަތްތަކެއް ހުޅުވިގެންދާނެ ގޮތްތަކެއް އޮތުމަކީ މުހިއްމު ކަމެއް. އެ ތަންތަނުން އަޅުގަނޑުމެން ސީދާ މި ކޮމިޓީގެ ފަރާތުން އިދާރީ ގޮތުން ކޮންޓެކްޓު ކުރާނެ ފަރާތްތަކެއް ވެސް ގާއިމުކޮށްފައި ހުރުމަކީ މުހިއްމު ކަމެއް. އެހެންނޫނިއްޔާ ކޮންމެފަހަރަކު އަޅުގަނޑުމެންނަށް އެ ތަނެއްގެ ރައީސާއި ނުވަތަ ނައިބު ރައީސް ގެންނަވައިގެން އެ ކަންތައްތައް ކުރަން ވެއްޖެއްޔާ އެ ކަންތައްތައް އޮވެދާނެ ނުވެ ވެސް. އެހެންވީމާ، އެކަހަލަ ފަސޭހަ މަގުތަކެއް ކަނޑައަޅާފައި އޮތުމަކީ އެ ބޭފުޅުންނަށް ވެސް އަދި އަޅުގަނޑުމެންނަށް ވެސް މަސައްކަތުގައި ފަސޭހަ ވެގެންދާނެ ކަމެއް ކަމަށް އަޅުގަނޑު ދެކޭތީ އެ ވާހަކަ ދަންނަވާލީ. 

ތޮއްޑޫ ދާއިރާގެ މެންބަރު ޢަލީ ވަޙީދު ވާހަކަދެއްކެވުން:

އަޅުގަނޑަށް ހީވަނީ ދެން މިއަދު ދެއްކެވި ގިނަ ވާހަކަތައް ހަމަ އަމާޒު ވާނީ މި ގަވާއިދެއް އެކުލެވުނީމާ، އޭގައި ހުންނަންޖެހޭނެ ކަންކަމަށް ކަންނޭނގެ. އެހެންވީމާ، އަޅުގަނޑު ހަމަ އެދެން ހޯމަ ދުވަހު އަޅުގަނޑުމެންގެ ގަވާއިދު ފާސްކުރަން. އެއީ ވަރަށް އަވަހަށް މަސައްކަތް ގެނެސްގެން. އަދި އަންގާރަ ދުވަހު އަޅުގަނޑުމެން މިހާރު ވެސް ބައެއް ރިކްއެސްޓު ހުރި ވާހަކަ އެކަހަލަ ޢިބާރާތެއް ގޮތަށް މުޤައްރިރު ވިދާޅުވީމާ، މުއައްސަސާތަކާ ބައްދަލު ކުރަންޏާ އަދި އަމިއްލަ މީހުން ލާ ސިޓީ އާ އެކަހަލަ ކަން ކަމުގައި ބައްދަލުކުރާ ކުރުންތައް އަންގާރަ ދުވަހަށް ހައްދަވާފައި ބިލު ދިރާސާ ކުރާ ދުވަހަކީ މިހާރު މި އޮތް ގޮތުން އަދި ހޯމަ ދުވަހުގެ ހަވީރަށް ހަދައިދިނުން. ދެން އަޅުގަނޑު ވެސް ހަމަ ސަމީރާއި ޙަމްޒާ ދެއްކެވި ބައެއް ވާހަކަތަކަށް ތާއީދު ކުރުމުގެ ގޮތުންނާ އެއްކޮށް އަޅުގަނޑު އެދެން މަޖިލީހުގެ ދައުރު މި އޮންނަ ގޮތުން މި އޮންނަނީ ގާތްގަނޑަކަށް 3 މަހުން މަސައްކަތް މަސައްކަތް ކޮށްފައި ޗުއްޓީއެއް ދެއްތޯ. 2 މަހުން 3 މަހުން އެ ކަހަލަ ގޮތަކަށް މި އޮންނަނީ. އެހެންވީމާ، އަޅުގަނޑުމެން ދެން ކަމެއް އޮތަސް ނެތަސް ކޮންމެ ދައުރެއްގެ ތެރޭގައި އަޅުގަނޑުމެން އެއްފަހަރު މިނިވަން މުއައްސަސާތަކާ ބައްދަލުވާ ކަހަލަ ގޮތަކަށް ގަވާއިދުގައި އޮންނަން ގަވާއިދު ލިޔާއިރު. އެއީ ޙަޤީޤަތުގައި އެއީ އެ ބޭފުޅުންގެ ބެލެނިވެރި ހަމަ އެންމެ ބޮޑު ކޮމިޓީ އަކީ މިއީ. އެހެންވީމާ، އަޅުގަނޑުމެންގެ ޒިންމާ އެއް އޮންނާނެ އެ ބޭފުޅުންގެ ކައިރީ ޝަކުވާ އެއް ނަޔަސް އަޅުގަނޑުމެން ކޮންމެ ދައުރެއްގެ ތެރެއިން ބައްދަލު ކޮށްލަން އަޅުގަނޑަށް ހީވަނީ އަޅުގަނޑުމެންގެ މަސައްކަތް ވެސް ތަންކޮޅެއް ފުރިހަމަވެގެން ދާނެހެން. ދެން އޭގެއިތުރުން އަޅުގަނޑަށް ހީވަނީ ކަމެއް ދިމާވީމަ ނުވަތަ މިސާލަކަށް މުސާރައިގެ މައްސަލަ ނުވަތަ އެކަހަލަ ކުއްލި ކުއްލި އަށް މި އަންނަ ޤައުމީ ގޮތުން މުހިއްމު އެކަހަލަ ކަންކަމުގައި ކޮމިޓީ ދެ ދުވަހު އޮތް ކަމުގައި ވިޔަސް އަޅުގަނޑަށް ހީވަނީ ކޮމިޓީން އެ ދުވަހެއްގައި ކަނޑައަޅަން ޖެހިއްޖެއްޔާ އެ މައްސަލައިގެ ބާވަތުން އިތުރު ހުށަހެޅުންތައް ބޭއްވުން އެއީ އޯޕަންކޮށް އޮންނަންވާނެ ކަންނޭނގެ. އެ ގޮތަށް ދޭ ވާހަކަ ދަންނަވާލަން ގަވާއިދު ހަދާއިރު. 

ރިޔާސަތުން ވާހަކަދެއްކެވުން:

އާދެ، ސެކްރެޓޭރިއެޓުން ވިދާޅުވަނީ ގަވާއިދު ޑްރާފްޓު ކުރުމަށް ފަހު މާދަމާ މި ކޮމިޓީގައި ހިމެނިވަޑައިގަންނަވާ ހުރިހާ ބޭފުޅުންނަށް ވެސް ޑްރާފްޓުގެ ކޮޕީއެއް އަރުވާނެ ކަމަށް. ދެން އެހެންވީމާ، ހޯމަ ދުވަހު އަޅުގަނޑުމެން ބައްދަލުވުމަށް ވަޑައިގަންނަވާއިރުގައި ޑްރާފްޓާ ބެހޭ ގޮތުން މަޝްވަރާ ކުރުމަށް ތަންކޮޅެއް ފަސޭހަވާނެ. އެހެންވީމާ، މިހާ ހިސާބުން މި ބައި ހަމަ ގަވާއިދުގެ ކަންތައްތަކުގެ ބައި ނިންމާލާނަން އަޅުގަނޑު. ދެން މި އޮތީ ބިލުތައް. މި ބިލުތަކުން ދެން އަޅުގަނޑުމެން އެންމެ އިސްކަންދޭނީ ކޮން ބިލުތަކެއްތޯ ވެސް އަޅުގަނޑުމެން އެބަޖެހޭ ދުރާލާ ވިސްނާލަން. މިއީ ވަރަށް މުހިއްމު ބިލުތަކެއް މި ހުރީ މި ކޮމިޓީ އަށް އައިސް. އެހެންވީމާ، އަޅުގަނޑުމެން މި އެކި ތާރީޚުތަކުގައި، އާދެ، ގަވާއިދުގެ ދަށުން މި ބިލުތަކުގެ ސުންގަޑިތައް ވެސް އެބަ ކަނޑައަޅަންޖެހޭ. މިހާރު ރައްޔިތުންގެ މަޖިލީހުގެ ގަވާއިދުގެ ދަށުން މި ބިލުތަކަށް އަޅުގަނޑުމެން ސުންގަޑި ވެސް ކަނޑައަޅަން އެބަޖެހޭ…. އެހެންވީމާ، އަޅުގަނޑުމެން އެންމެ ފުރަތަމަ އިސްކަންދޭނީ ކޮން ތަރުތީބަކުންތޯ ވެސް އެބަ ޖެހޭ ނިންމާލަން މި 5 ބިލުގެ ތެރެއިން. ޙަމްޒާ. 

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:
އަޅުގަނޑު ހުށަހަޅަން އެންމެ ފުރަތަމަ އަޅުގަނޑުމެން ދިރާސާ ކުރާ ބިލެއްގެ ގޮތުގައި ހެއްކާ ބެހޭ ބިލު ހިމަނަން. ދެން އެއަށްފަހުގައި އަޅުގަނޑަށް ފެންނަނީ ދެވަނަ އެއްޗަކަށް ޝަރްޢީ ކޯޓުތަކާ ބެހޭ ބިލު. ދެން އެއަށް ފަހުގައި އަޅުގަނޑު ފަނޑިޔާރުންގެ ބިލު އަޅުގަނޑު ހުށަހަޅަން. ދެން 4 އަށް އަޅުގަނޑު މީހުންގެ މިނިވަން ކަމަށް ހުރަސް އެޅޭ ފަދަ. ދެން އަޅުގަނޑުމެން 5 ވަނަ އެއްޗެއްގެ ގޮތުގައި މި ދިވެހި ސިވިލް ސަރވިސް އެ ގޮތަށް އަޅުގަނޑު ހުށަހަޅަން. 

ތޮއްޑޫ ދާއިރާގެ މެންބަރު ޢަލީ ވަޙީދު ވާހަކަދެއްކެވުން:

އާދެ، އަޅުގަނޑު ދެކޭގޮތުގައި ކޮމިޓީގެ ގަވާއިދު އަޅުގަނޑުމެން ފާސްނުކޮށް މި ތަރުތީބު ކުރުމަކީ އެހާ ރަނގަޅު ގޮތެއް ނޫން. ދެން އަޅުގަނޑު ޤަބޫލުކުރާގޮތުގައި މިތާ މިހުރި ގިނަ ބިލުތަކަކީ ޝަރުޢީ ނިޒާމާ ގުޅުންހުރި ބިލުތައް. ދެން މި އުޅެނީ ސިވިލް ސަރވިސް އާ ގުޅުން ހުރި އެއްޗެހި. އެހެންވީމާ، އަޅުގަނޑު އެދެނީ ހޯމަ ދުވަހު އެންމެ ފުރަތަމަ ގަވާއިދު ފާސްކުރުން. ކުރުމަށްފަހު އަންގާރަ ދުވަހު އަޅުގަނޑުމެން މިނިވަން މުއައްސަސާތަކުގެ ތެރެއިން ބައްދަލު ކުރަންޏާ އެންމެ އައުލާކަން ބޮޑީ މިހާރު މި ބިލުތަކަށް ބަލާއިރު. ޝަރުޢީ ދާއިރާގެ ބޭފުޅުންނާ ކަންނޭނގެ. ދެން އެ ބޭފުޅުންނަށް ކަންނޭނގެ އެންމެ ރަނގަޅަށް. އަޅުގަނޑަށް ހީވަނީ  އެ ރައިޓް އެ ބޭފުޅުނަން ދެއްވުމަކީ ވަރަށް ޒިންމާދާރު ގޮތެންހެން. އެއީ މިހިރީ ހަމަ ފަނޑިޔާރުންގެ ބިލު، ހެއްކާ ބެހޭ ބިލު. ޙަޤީޤަތުގައި ހުރިހާ ބިލެއް ވެސް މުހިއްމު. އެހެންވީމާ، އަވަހަށް ނިމިއްޖިއްޔާ ބޮޑަށް އެ ނިޒާމަކަށް ފައިދާހުރި ގޮތެއްގެ ރިކުއެސްޓު އެ ކޮޅުން އަހާލާފައި އަޅުގަނޑުމެން ނިންމުން ކަންނޭނގެ. މީގައި ހަމަ އެންެމެ ޒިންމާދާރު ގޮތެއް ކަމަށް ވާނީ. އެހެންވީމާ، އަޅުގަނޑު އެދެނީ ހޯމަ ދުވަހު ގަވާއިދު ފާސްކޮށްފައި އަންގާރަ ދުވަހަށް މިހިރަ ގިނަ ބިލުތައް މި ގުޅުން ހުރި ފަރާތައް މި ކޮމިޓީ އަށް ކިޔާލާފައި، އެބޭފުޅުންގެ ރޫޙު ބަލައިލާފައި އަޅުގަނޑުމެން މި ތަރުތީބުކުރަން ނިންމުން. އެހެން އެދޭތީ އެ ގޮތަށް އަޅުގަނޑު ހުށަހަޅާލަން. 

ގަލޮޅު އުތުރު ދާއިރާގެ މެންބަރު އީވާ ޢަބްދުﷲ ވާހަކަދެއްކެވުން:

އަޙްމަދު ޙަމްޒާގެ ހުށަހެޅުމަށް ތާއީދުކުރަށް. 

ތުލުސްދޫ ދާއިރާގެ މެންބަރު ރޮޒައިނާ އާދަމް ވާހަކަދެއްކެވުން:
އަޅުގަނޑު ޢަލީ ވަޙީދުގެ ހުށަހެޅުމަށް ތާއީދުކުރަން. 
ދިއްދޫ ދާއިރާގެ މެންބަރު އަޙްމަދު ސަމީރު ވާހަކަދެއްކެވުން:

ދެންމެ ޢަލީ ވަޙީދު އެ ފާހަގަކުރެއްވި ބައެއް ކަންތައްތަކުގެ ތެރޭގައި، އަޅުގަނޑު ހަމަ ދާޚިލީ ކޮމިޓީގައި ކުރީގައި ހުރި މީހެއްގެ ހައިސިއްޔަތުން. އަޅުގަނޑުމެން ދާޚީލީ ކޮމިޓީގައި ވެސް މި ޝަރްޢީ ނިޒާމުގެ ތެރޭގައި ހިމެނިވަޑައިގަންނަވާ ބޭފުޅުން. ކޯޓުތަކާ މި ތަންތަނުގެ ބޭފުޅުން މި ތަނަން ހާޒިރުކުރުމުގައި ޢަމަލުކޮށްފައި ވަނީ އެ ބޭފުޅުން މި ތަނަށް ކޮމިޓީ އަށް ނުގެންނަ ގޮތަށް. ސަބަބަކަށްވަނީ އެއީ މިނިވަންކަމާ އެކު މަސައްކަތް ކުރާ ފަރާތެއް ވީމާ، މިތަނަން ގެނެސް  އެ ކަންތައްތަކާ ބެހޭ ވާހަކަތައް ދެއްކީމާ، ބައެއްފަހަރަށް މައްސަލައަކަށްވޭ. އެހެންވީމާ، އެ ކަމާ ބެހޭ ގޮތުން ޖުޑީޝަލް ސަރވިސް ކޮމިޝަނުން އަސްލުގައި ބޭފުޅުން ގެންނަނީ. އެހެންވީމާ، އަޅުގަނޑަށް ފެންނަނީ އެކަހަލަ ވިސްނުމެއް ގެންގުޅުނިއްޔާ ރަނގަޅުވާނެ ކަމަށް. އެކަހަލަ ގޮތަކަށް ނޫނިއްޔާ އަޅުގަނޑުމެންނަށް ތަންކޮޅެއް މި ދެންނެވީ ތިންބާރު ވަކިކޮށްފައި އޮންނަ ނިޒާމެއްގެ ތެރޭގައި އެ ކަންކަމާ މެދުގައި އަންނަންޖެހޭ ފަރާތެއް ނޫން ފަރާތެއް ގެންނަން އަޅުގަނޑުމެން ނިންމައިފިއްޔާ އެ ބޭފުޅުން ވަޑައިނުގެންފިއްޔާ އަނެއްކާވެސް ތަންކޮޅެއް އުނދަގޫ ގޮތެއް ދިމާވެދާނެ. އެހެންވީމާ، އެ ކަމަށް ވިސްނާލަންފެނޭ. 

ތޮއްޑޫ ދާއިރާގެ މެންބަރު ޢަލީ ވަޙީދު ވާހަކަދެއްކެވުން:
އަޅުގަނޑު ވެސް މި މާނަކުރީކީ އެއްވެސް ހާލެއްގައި ކޯޓެއްގެ ޤާޟީ އެއް ގެންނަ ގޮތަކަށް ނޫން. މި ކަމާ ގުޅުންހުރި ބޮޑީ އަކީ ޖުޑީޝަލް ސަރވިސް ކޮމިޝަން. އެހެންވީމާ، އަޅުގަނޑު ޤަބޫލެއް ނުކުރަން މިއަދު މުޤައްރިރު ޤަވާއިދު ފާސްނުކޮށް ބިލުތައް ތަރުތީބު ކުރުމާ ގުޅޭ ގޮތުން މިސާލަކަށް އަޅުގަނޑުމެންނަން ހަމަ ޖުޑީޝަލް ސަރވިސް ކޮމިޝަނުން ލިޔުމަކުން ވެސް އަދި އެ ބޭފުޅުން ހާޒިރު ނުކުރަންޏާ ގަވާއިދު ފާސްކުރަންވާ ދުވަހަށް ނަމަވެސް އެ ރިކުއެސްޓު ކުރެވިދާނެ މިހާރު މިހުރި ތި ބޭފުޅުންގެ ދާއިރާ އާ ގުޅުންހުރި ބިލުތަކުގެ ތެރެއިން ކޮބައިތޯ ތި ބޭފުޅުންނަށް އެންމެ އަވަހަށް އަވަސްކުރަން ފެންނަ ކަމަށް. މި ކޮމިޓީ އަށް ރިކުއެސްޓު ކުރަން ބޭނުންވާ އޯޑަރަކީ. އެކަހަލަ އެއްޗެއް ނެތި. މިއަދު ގަވާއިދެއް ނެތި މި ކަމުގައި ވޯޓު އައްސަވާ ތާއީދު ހޯއްދަވާ، އަޅުގަނޑު ޤަބޫލެއް ނުކުރަން. ތިހެން ތިކަން ކުރިއަށް ގެންދެވިދާނެ ކަމަކަށް. 

ރިޔާސަތުން ވާހަކަދެއްކެވުން:

މިހާރު އަޅުގަނޑު ވެސް މީގައި ފެންނަ  ގޮތެއް ދަންނަވާލާނަން. މިހާރު ދެ ޚިޔާލެއް މި އުޅެނީ. ދެ ހުށަހެޅުމެއް އެބަ އޮތް. އެއީ ޙަމްޒާ ހުށަހަޅުއްވާފައި، ވަކިތަރުތީބަކުން ބިލުތައް ހުށަހަޅުއްވާފައި މި ވަނީ. ދެން ޢަލީ ވަޙީދު މި ވިދާޅުވަނީ ޖުޑީޝަލް ސަރވިސް ކޮމިޝަންގެ ބޭފުޅުންނާ ބައްދަލުކުރައްވާ ނޫނީ ޖުޑީޝަލް ސަރވިސް ކޮމިޝަނަށް ސިޓީ އެއް ފޮނުއްވާ ތަރުތީބަކީ ކޮބައިތޯ ކަނޑައެޅުއްވުން. އަދި ގަވާއިދު ފާސްކުރުމަށްފަހު މި ކަންތައްތައް ކުރިއަށް ގެންދަން. ދެން އަޅުގަނޑު ޤަބޫލުކުރާގޮތުގައި އަޅުގަނޑަށް މި ބިލުތަކުން އެންމެ އިސްކަންދޭންޖެހޭ ބިލެއް ކަމަށް ފާހަގަކުރެވުނީ ފަނޑިޔާރުންގެ ބިލު. އެއީ 2010 ވަނަ އަހަރުގެ އޯގަސްޓު މަހުގެ... 

އިހަވަންދޫ ދާއިރާގެ މެންބަރު އަޙްމަދު ޢަބްދުﷲ ވާހަކަދެއްކެވުން: 

އަޅުގަނޑު ވަރަށް ހައިރާންވޭ، ކޮމިޓީގެ މުޤައްރިރު ބަހުސްގައި ބައިވެރިވެވަޑައިގެން އަޅުގަނޑުމެން މެންބަރުން ދައްކާ ވާހަކައިގެ ތެރޭގައި ކޮމިޓީގެ މުޤައްރިރު ބަހުސްގައި ބައިވެރިވެވަޑައިގަތުމުގެ ފުރުޞަތެއް ނޯންނާނެ އިނގޭތޯ. އެކަން ނުކުރައްވާ ކޮމިޓީތައް ކުރިއަށް ގެންގޮސް ދެއްވުމަށް އަޅުގަނޑު ހަމަ ދަންނަވަން. ޢާއްމުކޮށް މިހާރު އަޅުގަނޑުމެންގެ ކޮމިޓީތަކުގެ މުޤައްރިރުން އެބަ ޚާއްޞަކޮށް މުޖުތާޒު ބައިވެރިވާ ކޮމިޓީތަކުގައި އެކަން ކުރައްވާ މަންޒަރު އެބަފެނޭ. މުޤައްރިރު ޖެހޭނީ މެންބަރުން ދައްކާ ވާހަކަ އަޅުގަނޑު ކުރިމަތިލުމަކަށް ދާކަށް ނޫން. އެހެންނަމަވެސް ހަމަ ރިޔާސަތުގެ ސަމާލުކަމަށް އަޅުގަނޑު މި ވާހަކަ ދަންނަވާލީ އިނގެތޯ. ތަކުރާރުކޮށް އަޅުގަނޑަށް އެކަން ފާހަގަކުރެވޭތީ އަޅުގަނޑު އެ ވާހަކަ ދަންނަވާލީ. ކުރީދުވަހު ވެސް އަޅުގަނޑު ހަމަ މި ވާހަކަ މި ގޮތަށް ފާހަގަކުރަން ޖެހުނީތީވެ، ދެވަނަ ފަހަރަކަށް ވެސް މި ގޮތަށް ފާހަގަކުރަން ޖެހުނީމާ، އަޅުގަނޑު ސަމާލުކަމަށް މި ވާހަކަ ދަންނަވާލީ އިނގޭތޯ. ޖަދަލު ކުރުމުގެ ފުރުޞަތަކަށް ނޫން އަޅުގަނޑު ޖަދަލުކުރާކަށް ވެސް ނޫން މި ދެންނެވީކީ. ހަމަ ކޮމިޓީ ގެންދަވަންވީ ގޮތް އަޅުގަނޑަށް  އެ ގޮތަށް ގެންދަންފެންނާތީ  ސަމާލުކަމަށް ގެންނަންޖެހޭތީ އެކަން ގެނައީ. ޝުކުރިއްޔާ.

ގަލޮޅު އުތުރު ދާއިރާގެ މެންބަރު އީވާ ޢަބްދުﷲ ވާހަކަދެއްކެވުން:

 ޝުކުރިއްޔާ މުޤައްރިރު އަޙްމަދު ވެސް އެ ފާހަގަކުރެއްވީ އަޅުގަނޑު ވެސް ފާހަގަކޮށްލަން ބޭނުންވި ނުކުތާ. މުޤައްރިރު 2 ޖަލްސާ އަޅުގަނޑުމެންނަން ބޭއްވުނީ ދެ ޖަލްސާގައި ވެސް އަޅުގަނޑުމެން ހަމަ މި ނުކުތާ ފާހަގަކުރަން ޖެހިއްޖެ. މުޤައްރިރަށް ހަމަ ކޮންމެވެސް ވަރަކަށް ހަމަ ބަހުސްގެ ތެރެއަށް ހަމަ ވަރަށް ބޮޑަށް އެބަ ވެދެވަޑައިގެންނެވޭ. އެހެންވީމާ، އެހެން ނުހެއްދެވުމަށް އެދި އަޅުގަނޑު ފުރުޞަތަކަށް އެދުނީ ޝުކުރިއްޔާ. 

ރިޔާސަތުން ވާހަކަދެއްކެވުން:

އެހެންވީމާ، ބަހުސްގައި ބައިވެރިނުވާ ގޮތަށް އަޅުގަނޑު ނިންމާނަން. ތި ބޭފުޅުންގެ ވެސް ހަމަ ނިންމައިފިން އާދެ. އެހެންވީމާ، ދެ ގޮތެއް މި އޮތީ އިނގޭތޯ. އެއްގޮތަކީ ޢަލީ ވަޙީދު ހުށަހަޅުއްވާފައި މި އޮތް، ފުރަތަމަ ގޮތަކީ ޙަމްޒާ ހުށަހަޅުއްވާފައި ވަކި ތަރުތީބެއް. ހެއްކާ ބެހޭ ބިލު ޝަރުޢީ ކޯޓުތަކާ ބެހޭ ބިލު، ފަނޑިޔާރުންގެ ބިލު، މީސް މީހުންގެ މިނިވަންކަމަށް ހުރަސް އެޅޭ ފަދަ ކަންކަމާ ގުޅިގެން ނެރެންޖެހޭ ކޯޓު އަމުރުގެ ބިލު. ޤާނޫނު ނަންބަރު 5/2007 ސިވިލް ސަރވިސްގެ ޤާނޫނަން އިޞްލާޙު ގެނައުމުގެ ބިލު، 

ތޮއްޑޫ ދާއިރާގެ މެންބަރު ޢަލީ ވަޙީދު ވާހަކަދެއްކެވުން:
މިހާރު މުޤައްރިރުގެ ރާގު ހުރި ގޮތުން އަޅުގަނޑަށް އެބަ ހީވޭ މުޤައްރިރު ވޯޓަކަށް ދާން އުޅުއްވާހެން. އަޅުގަނޑު ޤަބޫލުކުރާ ގޮތުން ކޮމިޓީގެ ގަވާއިދެއް ނެތި ވޯޓަކަށް އެއްވެސް ކަމެއްގައި އަހާ ކަންކަމެއް ނުނިންމޭނެ. މިހާރު އާ ގަވާއިދު އޮންނަ ގޮތުން. ކޮމިޓީ އެއް ރަސްމީވެގެންދާނީ ގަވާއިދު އެކުލަވާ ލެވުނީމަ. 
ރިޔާސަތުން ވާހަކަދެއްކެވުން:

އަޅުގަނޑު ވޯޓަށް ދާކަށް ހަމަ ނޫޅެން. ޚިޔާލު އެއްގޮތް ކޮއްލެވޭތޯ އަދިވެސް މި މަސައްކަތް ކުރަނީ. ދެ ގޮތެއް މި ދަންނަވާލީ ފުރަތަމަ ގޮތާއި ދެވަނަ ގޮތް ވެސް މި ދަންނަވާލަނީ ޚިޔާލު އެއްގޮތް ކޮށްލެވޭތޯ. އަޅުގަނޑު ހަމަ މިއަދު އެއްގޮތަކަށް ވެސް ވޯޓަށް ދާކަށް ގަސްދެއް ނުކުރަން. ދެން މި އޮތީ ޢަލީ ވަޙީދު ހުށަހެޅުއްވާފައި މި އޮތީ، މިނިވަން މުއައްސަސާތަކާއި ސިވިލް ސަރވިސް ކޮމިޝަނާ، މާފުކުރައްވާ ޖުޑީޝަލް ސަރވިސް ކޮމިޝަނާ ބައްދަލުކުރައްވާ ނޫނީ ސިޓީއަކުން އަންގާލެއްވުމަށްފަހު، މި ކަންތައް ކުރުމަށް. 

ދިއްދޫ ދާއިރާގެ މެންބަރު އަޙްމަދު ސަމީރު ވާހަކަދެއްކެވުން:

 އަޅުގަނޑު ކުރީ ދުވަހުގެ ޖަލްސާގައި ނެތީމަ. އެކަން ދިޔަ ގޮތެއް އަޅުގަނޑަކަށް ނޭނގެ. އަޅުގަނޑު ހިތަށް އެރީ ހަމަ މީގައި ކޯރަމަކާ އެއްޗެހި ކަނޑައަޅައިފި ބާވައޭ މިހާރު. މިސާލަކަށް އެހެން ކަމަށް ވަންޏާ ދެން ގަވާއިދާ އުސޫލުތަކުގެ ތެރެއިން މަސައްކަތް ކުރިއަށް ގެންދިއުމުގައި މުޤައްރިރު އެ ޢަމަލުކުރައްވާ ގޮތްތަކަކުން މަސައްކަތްތައް ކުރިއަށް ގެންދަން ތާވަލުކުރެވެނީ ބާވައޭ. ނޫނިއްޔާ ގަވާއިދު ނިންމަވާފައި އޭގެ ފަހުގައި ތާވަލަށް ވަޑައިގަންނަވަނީ ބާވައޭ. ނޫނިއްޔާ ވޯޓުގެ ކޯރަމަކީ ކޮބައިކަން ކަނޑައަޅާފައި އޮތިއްޔާ ވޯޓަށް ވަޑައިގަންނަވާ ގޮތަކަށް އުޅެނީ ބާވައޭ. ދެން އަޅުގަނޑަކަށް ނޭނގެ މިހާރު ކޮމިޓީގެ މިސްރާބު ތި ދަނީ ކޮން ދިމާއަކަށް ކަމެއް. އެހެންކަމަށް ވަންޏާ ކޮންމެވެސް އެއް މަގަކުން ވަޑައިގަތިއްޔާ ފަސޭހަފުޅުވާނެ. ދެން މިހާރު ހުށަހެޅިފައި ހުރި ބިލުތަކަށް ބަލާއިރު އަޅުގަނޑަށް ހީވަނީ ބިލުތަކުގެ މަސައްކަތްތަކުގައި މިނިވަން މުއައްސަސާތަކާ ނުވަތަ ކަމާ ބެހޭ ފަރާތެއް ހާޒިރުކުރާ ކަމަށް ވަންޏާ ފުރަތަމަ ކަމަކަށް ވާންވާނީ ކޮންބިލެއްގައިތޯ ކަނޑައަޅާނީ ފުރަތަމަ ބަލާފައި އެ ބިލަކާ ގުޅޭ މަސައްކަތްތަކުގެ ބޭފުޅުންނަން ކަންނޭނގެ އަންގަވަންވާނީ. އެހެންވީމާ، މި ކޮޅުން ޙަމްޒާ އެ ހުށަހަޅުއްވަނީ ބިލު ތަރުތީބުކުރަން. ޢަލީ ވަޙީދު އެ ވިދާޅުވީ އެ ކަމާ ގުޅޭ ގޮތުން ބައްދަލުކުރުމުގެ ވާހަކަ. އެހެނެއްނޫންތޯ.

ތޮއްޑޫ ދާއިރާގެ މެންބަރު ޢަލީ ވަޙީދު ވާހަކަދެއްކެވުން:
ޖުޑީޝަލް ސަރވިސް ކޮމިޝަނެއް ނޫންތޯއޭ އެންމެ ރަނގަޅަށް އެ ދާއިރާގައި އެންމެ އަވަހަށް ކޮންބިލެއް އައިމަތޯ އެތަން އެ ދާއިރާ ފުރިހަމަވެގެންދާނީ އެނގޭނީ. އެހެންވީމާ، އަޅުގަނޑުމެން ޒިންމާދާރުކަމާ އެކީގައި އެއްވެސް ކުލަވަރެއް މީގައި ނުބާއްވާ އެ ފަރާތުން އެންމެ އަވަހަށް މި ތަނުން ބޭނުންވާ ބިލުތަކުގެ ތަރުތީބަށް އެދިލުމަކީ އަޅުގަނޑަކަށް ހިޔެއް ނުވޭ އެއީ މާ ބޮޑު އިޝޫއެއް ހެނެއް. އެ ވާހަކަ އެއްވެސް ހާލެއްގައި ވަކި ބިލެއް ނަގައިގެން ބައްދަލުކުރާ ވާހަކަ އެއް ނޫން. އެ ކޮޅުގެ ރޫޙު ހުރި ގޮތް ބަލައިލަން. 

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

 އާދެ، އަޅުގަނޑު 2 ކަމެއް ފާހަގަކޮށްލަން ބޭނުން. އެއް ކަމަކީ އަޅުގަނޑު ހިތުން މަޖިލީހުގެ ހުރިހާ ކޮމިޓީ އެއް ވެސް ދާދި އެއްކަހަލަ ގޮތަކަށް ގެންދިޔުމަކީ މުހިއްމު ކަމެއް. އެ ގޮތުން އަޅުގަނޑު ދަންނަވާލަން. މާލިއްޔަތު ކޮމިޓީގައި ހަމަ ވަރަށް  ގިނަ މަސައްކަތްތައް ކުރެވެމުންނޭ ދަނީ. އަދިވެސް ގަވާއިދެއް އިޢުލާނެއް  ނުކުރޭ. ދެން ގަވާއިދުގައި ބުނާ ގޮތުން ވެއްޖިއްޔާ 133 ވަނަ މާއްދާގައި ބުނަނީ 30 ދުވަހުގެ ތެރޭގައި ގަވާއިދެއް އިޢުލާނުކުރަން ވާނެއޭ. ދެން އަޅުގަނޑު މި ހުށަހެޅުމެއް ހުށަހަޅާލީ މަސައްކަތްތައް އަވަސްކޮށްލުމައްޓަކައި. އެހެންނަމަވެސް އަޅުގަނޑުގެ އެއްވެސް އިޢުތިރާޟެއް ނެތް ހަމަ ޖުޑީޝަލް ސަރވިސް ކޮމިޝަންގެ ބޭފުޅުން ގެނެއްސަ ވެސް މަޝްވަރާ އެއް ހޯދާލުން. އެކަމަކު މި ކޮމިޓީގެ އިންޓާނަލް މަސައްކަތް ކުރުމުގެ ޚިޔާލު އެހެން ބައެއްގެ އަޅުގަނޑުމެން އިލްހާމް ލިބިގަތުމަށްޓަކައި ޑީ.އާރު.ޕީގަ އެއް ނޫން މިދެންނެވީ. އަނެންހެން އިލްހާމް ލިބިގަތުމަށްޓަކައި ރަނގަޅު އެ ކޮމިޝަން ހާޒިރު ކުރިޔަސް. އެހެނަސް މިއީ އަޅުގަނޑުމެންގެ ޖަޖުމަންޓު. އެ ޖަޖުމަންޓް ހޯދުމަށްޓަކައި އެ ބޭފުޅުން ގެނަޔަސް އަޅުގަނޑު މައްސަލަ އެއް ނެތް. އަޅުގަނޑު މިހެން މި ދަންނަވާލީ ކޮންމެވެސް އަސާސްތަކެއްގެ މައްޗަށް ބިނާކޮށް އިނގޭތޯ. ހެއްކާ ބެހޭ ބިލަކީ މިހާރު މި ވަގުތުން ވަގުތަށް ވެސް ހަމަ ކޯޓުތަކަށް ބޭނުންވެފައި އޮތް ބިލެއް.  ފަނޑިޔާރުންގެ ބިލު ހަމަ މުހިއްމު.  އެހެންނަމަވެސް އެއަށްފަހު އަޅުގަނޑުމެން އެބަޖެހޭ ޤާނޫނުއަސާސީގައި ބުނާ ގޮތުން ކޯޓުތަކުގެ އިޚްތިޞާޞް ކަނޑައަޅަން. އެހެންވެގެން އަޅުގަނޑު 2 ވަނަ ބިލެއްގެ ގޮތުގައި އެ ހަމަޖެއްސީ. ދެން ހަމަ މީސްމީހުންގެ މިނިވަންކަމަށާއި ޤާނޫނު ނަންބަރު ސިވިލް ސަރވިސްއަށާއި އެ ދޭތި ވެސް ހަމަ ކޮމިޓީން ބޭނުންފުޅު ވެއްޖިއްޔާ ހަމަ ކޮމިޓީ އަށް ޕްރިއޯޓައިޒް ކޮށްގެން ގެންދެވިދާނެ. އެހެންނަމަވެސް އަޅުގަނޑު މި ދެންނެވީ ހެއްކާ ބެހޭ ބިލަކީ މިހާރު އެންމެ އާރޖެންޓު އެންމެ ބޮޑަށް ވާހަކަ އަކީ ދެން އެހެންނެއް ނޫން ގަވާއިދު ހަދައިގެން ގަވާއިދު ފާސްކޮށްގެން ދެން އެ ބޭފުޅުން ހާޒިރުކޮށް ތާވަލު ކަނޑައަޅާ މައްސަލަ އެއް ނެތް. އަޅުގަނޑު ހަމަ ކޮންމެ ދުވަހަކު ވެސް އިރާދަކުރެއްވިއްޔާ މުޤައްރިރު ހަމަ ކޮމިޓީ އަށް ކީމަ އަޅުގަނޑު ހެޔޮ ސަލާމަތުން ގަދަވެ ހުރިއްޔާ އާދެވޭތޯ ބަލާނަން. އަޅުގަނޑު މިހެން މި ހުށަހެޅީ މި މަސައްކަތް އަވަސްކުރުމުގެ ނިޔަތުގައި. ދެން މުޤައްރިރުގެ ވިސްނުންފުޅުގައި އެ ގޮތަށް ގެންދިޔައިމަތޯ މޮޅުއިތުރުކަން ލިބިގެން ވަނީ އެހެންކަމަށް ވާނަމަ އަޅުގަނޑު ވެސް އިޢުތިރާޟެއް ނުކުރާ ވާހަކަ ވަރަށް އަދަބުވެރިކަމާ އެކު ދަންނަވަން. 

އިހަވަންދޫ ދާއިރާގެ މެންބަރު އަޙުމަދު ޢަބްދުﷲ ވާހަކަދެއްކެވުން: 

ޙަމްޒާ  އަޅުގަނޑަށް ވަރަށް ފަސޭހަކޮށްދެއްވައިފި. އަޅުގަނޑު ދަންނަވަން ހުރި ވަރަށް ގިނަ ވާހަކަތަކެއް ވިދާޅުވެއްޖެ. އަޅުގަނޑު ދަންނަވާލަން ބޭނުންވީ މި ކޮމިޓީގެ މަސައްކަތްކުރާނެ ގޮތް ކަނޑައަޅާނީ އަޅުގަނޑުމެންނޭ ހަމަ އިނގޭތޯ. އެއީ އަޅުގަނޑު ފުރަތަމަ ދަންނަވާލަން ބޭނުންވި އެއް ވާހަކަ އަކީ. އަޅުގަނޑަށް އެބަ އިނގޭ ހެއްކާ ބެހޭ ޙަމްޒާ ވެސް ފާހަގަކުރެއްވިހެން ހެއްކާ ބެހޭ ބިލު ނެތުމުގެ ސަބަަބުން މިއަދު ވަރަށް ބޮޑަށް ކޯޓުތަކަށް ދަތިވެގެން އުޅޭކަން. އެހެންވީމާ، އެ ތަރުތީބެއް ކަނޑައަޅާފައި ގޮތެއް ނިންމައިގެން މިއަދު އަޅުގަނޑުމެން ފަށައިގަތުމަކީ އެއީ މުހިއްމު ކަމެއް ކަމުގައި އަޅުގަނޑު ދެެކެން.  އެހެންނޫން ގޮތެއްގައި ވާންވެއްޖިއްޔަކާ ގަވާއިދެއް ފާސްނުކޮށް ކޮމިޓީ ނުގެންދެވޭނެ ކަމަށް ވަންޏާ މީގެ ކުރިން މި މަޖިލީހުގައި ގެންގޮއްސަ ހުރި ހުރިހާ ކޮމިޓީއެއްގެ މަސައްކަތް ބާތިލުވާނެ. ގަވާއިދު ކޮމިޓީގެ މަސައްކަތްތައް ވެސް މިހާރު ފުދޭވަރަކަށް ކުރެވިއްޖެ. އަދިވެސް ގަވާއިދު ކޮމިޓީ ހިންގުމުގެ ގަވާއިދެއް ފާހެއް ނުކުރެވޭ. މިއަދު ވެސް އަޅުގަނޑުމެން ބައްދަލުވުމެއް ބާއްވާ އެ ގަވާއިދެއް ފާހެއް ނުކުރޭ. އެކަމަކު މަސައްކަތް ކުރިޔަށް ދިޔަ. ކުރީ ދުވަހު ވެސް މަސައްކަތް ކުރިޔަށް ދިޔަ. އެހެންވީމާ، ކޮމިޓީތައް އެއް އުސޫލަކުން ގެންދިޔުމަށް އަޅުގަނޑު ހަމަ ވަރަށް ބޮޑަށް އެދޭތީ އެ ވާހަކަ ރިޔާސަތުގެ ސަމާލުކަމަށް ދަންނަވާލަން. ދެން އެއާއެކު އަޅުގަނޑަށް ވަރަށް ބޮޑަށް ތާއީދުކުރެވޭ ދެން އަޅުގަނޑުމެން ވަގުތު ބޭކާރުކޮށްލުމުގެ ބަދަލުގައި މިއަދު ވެސް ހުށަހެޅުމެއް ދެ ގޮތަކަށް ހުށަހެޅިފައި އެބަ އޮތް. ގޮތެއް ނިންމާލާފައި މަސައްކަތުގެ ތަރުތީބުކޮށްލައިގެން އަޅުގަނޑުމެން ހޯމަ ދުވަހަށް ތައްޔާރުވެގެން އާދެވޭ ކަމަށް ވަންޏާ އަޅުގަނޑަށް އަނެއްކާވެސް މިއަދު މަސައްކަތްތަކެއް ކުރުމުގެ އުފާ ހަމަ ޔަގީނުން ވެސް ލިބޭނެ. އެހެންވީމާ، އެ ގޮތަށް މަސައްކަތް ކޮށްދެއްވާތޯ ދަންނަވާލަން ޝުކުރިއްޔާ.

ތުލުސްދޫ ދާއިރާގެ މެންބަރު ރޮޒައިނާ އާދަމް ވާހަކަދެއްކެވުން:

އަޅުގަނޑުމެން ލާމަރުކަޒީ ކޮމިޓީގައި މަސައްކަތް ކުރިއިރުގައި ސަމީރު ހަމަ އެންމެ ބޮޑަށް ވިދާޅުވީ މި ކޮމިޓީގެ ގަވާއިދަކާ ނުލައި އެއްގޮތަކަށް ވެސް ކުރިޔަކަށެއް ނުދެވޭނޭ އޭރުން ވާނީ ގަވާއިދާ ޚިލާފަށް ކުރިޔަށް ދަނީ ކަމަށޭ. މި ގޮތަށް އެ ވާހަކަ ދައްކައިގެން އަޅުގަނޑުމެން އޭރު ވެސް ހަމަ ގަވާއިދު ހަދައިގެން އެންމެފަހުން ކުރިޔަށް ދިޔައީ. އެހެންވީމާ، އަޅުގަނޑު ހިތަށް އަރަނީ ހަމަ މިހާރު އެ އުސޫލު ބަދަލުވީބާއޭ. މިހާރު ގަވާއިދާ ނުލާ ކުރިޔަށް ދެވޭ ގޮތަށް ބާއޭ މި އޮންނަނީ. 

ފޮނަދޫ ދާއިރާގެ މެންބަރު ޢަބްދުއްރަޙީމް ޢަބްދުﷲ ވާހަކަދެއްކެވުން:

އާދެ، އަޙުމަދު ވިދާޅުވިހެން ރޮޒައިނާ އަޅުގަނޑު އަސްލު ދައްކަންހުރި ވާހަކަ މައިގަނޑު ގޮތެއްގައި ދެއްކީ. އެއީ އަޅުގަނޑަށް މި މަޖިލިސްގައި މި އުޅެވެނީ 2 ކޮމިޓީ އެއްގައި. ވަގުތީ ކޮމިޓީ އެއްގެ ގޮތުގައި އުޅެވުނީ ލާމަރުކަޒީ ކޮމިޓީގައި. އެހެންވީމާ، އެ ކޮމިޓީގައި އަޅުގަނޑުމެން ހަމަ ބައެއް ބޭފުޅުން ހަމަ އިޢުތިރާޟު ކުރެއްވި  ގަވާއިދު ހަދައިގެން ނޫނިއްޔާ ހަމަ އެއްގޮތަކަށްވެސް މަސައްކަތް ކުރިޔަށް ގެންދަން ފެނިވަޑައިނުގަންނަވާ ކަމަށް. ދެން އެހެންވީމާ، އަދި ސަރުކާރު ޖަވާބުދާރީ ކުރުވުމަށް މަސްއޫލިއްޔަތު އުފުލާ ކޮމިޓީގައި ވެސް ގަވާއިދު ހެދުން އެންމެ އިސްކަމަކަށް އޮތީ. އެހެންވީމާ، ދެން އަޅުގަނޑު ވެސް ބޮޑަށް ޤަބޫލުކުރާ ހިތް އޮތީ ގަވާއިދު އެކުލަވާލައިގެން މަސައްކަތްކުރުން އެއީ އެންމެ ރަނގަޅު ގޮތޭ. ދެން އެކަމަކު ކޮމިޓީގެ ގިނަ ބޭފުޅުންނަށް ފެނިވަޑައިގަންނަވާ ގޮތަކަށް މަސައްކަތް ގެންދިއުމަށް އަޅުގަނޑު އިޢުތިރާޟު ކުރަނީކީ ނޫން. އެ ގޮތަކަށް އިޢުތިރާޟު ކުރާކަށް ނެތިން. ދެން ބިލުތައް ތަރުތީބު ކުރުމުގެ ވާހަކަ ދައްކާލާއިރު އަޅުގަނޑުވެސް ޤަބޫލުކުރަނީ، ހަމަ ކޮންމެ ބިލަކީ ވެސް އެ ބިލެއްގެ ޒާތުގައި ހަމަ ވަރަށް މުހިއްމު ބިލެއް ކަމުގައި. ދެން އަޅުގަނޑަށް ބޮޑަށް މި ޤަބޫލުކުރެވުނީ މި ވަގުތުން ހަމަ ހެއްކާ ބެހޭ ބިލު މި ވަގުތު މުހިއްމުވެފައި އޮތް ފަދައިން، އެކި މީހުންގެ ވިސްނުން އެކިގޮތަށޭ ހުންނާނީ. އަޅުގަނޑުގެ ވިސްނުމުގައި މި ވަގުތަށް އެންމެ މުހިއްމު ބިލެއް ކަމުގައި މި އޮތީ ސިވިލް ސަރވިސް ޤާނޫނަށް އިޞްލާޙުގެނައުމުގެ ބިލޭ. އެ ބިލަކީ ވަރަށް ފަސޭހައިން ނިންމާލެވިދާނެ ބިލެއް ކަމަށް އަޅުގަނޑު ޤަބޫލުކުރަނީ. އެއީ ވަރަށް ކުރު އިޞްލާޙެއް ވީމަ. މިއީ ހަމަ އަޅުގަނޑުގެ ޚިޔާލު މި ދަންނަވަނީ. ތިއިން ކޮންމެ ބޭފުޅަކު ވެސް އެ ބޭފުޅެއްގެ ޚިޔާލުތާ ފާޅުކުރައްވަނީ އެ ބޭފުޅެއްގެ ޝުއޫރު. އެހެންވީމާ، ތަރުތީބު ކުރާއިރު އަޅުގަނޑުގެ ހުށަހެޅުމަކީ އެއީ. އެެންމެ އަވަހަށް ނިމޭ ގޮތަށް އޮތް އަދި އަނެއްކާ މަޖިލިސްގެ ބަހުސްގެ ވަގުތުގައި ވެސް އެއްވެސް ބޭފުޅަކު އެއަށް ޚިޔާލެއް ވެސް އަދި އިޞްލާޙެއް ވެސް ހުށަނާޅުއްވާ އޮތް އެއްޗެއް ވީމާ، ކޮމިޓީން ވަރަށް އަވަހަށް ނިންމާލެވިދާނެ ކަމަށް އަޅުގަނޑަށް ޤަބޫލުކުރެވޭތީ އަޅުގަނޑު ހަމަ ހިތަށް އެރީ އެ ވާހަކަ ދަންނަވާލާނަމޭ. ޝުކުރިއްޔާ.

ދިއްދޫ ދާއިރާގެ މެންބަރު އަޙްމަދު ސަމީރު ވާހަކަދެއްކެވުން:

އަޅުގަނޑަށް ހީވަނީ އެ ބޭފުޅުން ހަމަ އެ ފާހަގަކުރެއްވީ އަޅުގަނޑު ކުރީ ކޮމިޓީގައި އަޅުގަނޑު ހަމަ ގަވާއިދުގެ ތެރޭގައި. ދެންމެވެސް އަޅުގަނޑުމި ދެންނެވީ ކުރީދުވަހުގެ ޖަލްސާ އަށް އަޅުގަނޑު ހާޒިރުނުވަމޭ. އަޅުގަނޑު ރަށުގައި ނެތީމާ، އަޅުގަނޑު ސަލާމުގައި ހުރީ. އެކަން ދިޔަގޮތާ މެދު ކަންތައްތައް އޮތް ކަމަށް ވަންޏާމު އެ ދުވަހު އޮންނަންވާނީ ގޮތްތަކެއް ނިންމާފައޭ އެ އުސޫލާއި އެއްޗިހި ގާއިމު ކުރައްވަންޏާ ޤާއިމުކުރާ ވާހަކަ. އެހެންވީމާ، އެ ޕްރޮސެސް ހިގައިފި ކަމަށް ވަންޏާ ދެން ތި ބޭފުޅުން ނިންމި ގޮތެއްގެ މައްޗަށް އަޅުގަނޑު ސުވާލުކޮށް މި ދެންނެވީ މިހާރު އެހެންކަމަށް ވަންޏާ ދެން ދާ މަގަކުންނޭ ތި ބޭފުޅުން ވަޑައިގަންނަވަންވާނީ. އެ ސުވާލު އަޅުގަނޑު މުޤައްރިރާ ކޮށްފިން. އެ ވާހަކަ އެބޭފުޅުން ދެންމެ ފާހަގަކުރީމަ އަޅުގަނޑު ވެސް ދަންނަވާލީ. 

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އަޅުގަނޑަށް ފެންނަނީ ދެން ތި މަސައްކަތްތައް ކުރިޔަށް ގެންދިއުމަށްޓަކައި މިކަން ކޮންމެވެސް ގޮތަކަށް ނިންމައި ދެއްވުން. އެހެންވީމާ، އަޅުގަނޑު މިހާރު ހުށަހެޅުމެއް މި ހުށަހަޅާފައި މި އޮތީ. ދެން މުޤައްރިރަށް ފެނިވަޑައިގަންނަވާ ގޮތަށް ވޯޓަށް އެހޭ ކަމަށް ވަންޏާ ވޯޓަށް އައްސަވާ ދެއްވުން އޭގެ ކޮންމެވެސް ގޮތެއް. ދެން އެ ބޭފުޅުން ކުރެ އަޅެ އައްސަވާލައްވަންވީ ނޫންތޯ އެ ބޭފުޅުން ބޭނުންފުޅުތޯ. ނޫނިއްޔާ ދެން ވޯޓަށް އަހާލަންތާ ޖެހޭނީ. އެހެންނޫންތޯ ވާނީ. 

ތޮއްޑޫ ދާއިރާގެ މެންބަރު ޢަލީ ވަޙީދު ވާހަކަދެއްކެވުން:

އާދެ، އަޅުގަނޑު ހަމަ މި ހުށަހެޅުން އޮތީމަ ދަންނަވާލަން ބޭނުންވަނީ އަޅުގަނޑުމެން  ހަމަ ކޮމިޓީންނޭ ނިންމަންޖެހޭނީ. އެކަމަކު ކޮމިޓީން ކަމެއް ނިންމާއިރު ޖުޑީޝަލް ސަރވިސް ކޮމިޝަންގެ ލަފާ އަހާލުމަކުން އަޅުގަނޑުމެންގެ އަމިއްލަވަންތަކަށް ގެއްލުނީކީ ނޫނޭ އެއީ. ދެން މިއަދު ކޮމިޓީގައި މުޤައްރިރު އަޅުގަނޑުމެން ގަވާއިދެއް ނެތި މި ކޮމިޓީ އަށް މި އައީ ވެސް. ހާޒިރުވުމަށްފަހު މުޤައްރިރު އޮން ރިކޯޑުގައި ވިދާޅުވެސް ވެއްޖެ މިއަދު އެއްވެސް ކަމަކާ ވޯޓަކަށް ނުއައްސަވާނަމޭ. އެހެންވީމާ، އަޅުގަނޑު ޤަބޫލެއް ނުކުރަން މިހާރު މަޖިލިސް އާ ގަވާއިދަކަށް ބަދަލުވެ ވޯޓުލާ ވަކި ވަގުތުތަކާ އެއްޗިހި އޮންނައިރު ކޮމިޓީތަކުގައި ވެސް އެކި ގޮތްގޮތަކަށް ގެންދެވިދާނެ ކަމަކަށް. އެހެންވީމާ، މިއަދަކު ގަވާއިދަކު ކުރިއަކުން މިއުޅެނީ ޚިޔާލު ތަފާތު ވެގެން. އެހެންވީމާ، ދެން އިތުރަށް ކަންކަން ގެންދަންޖެހޭނީ އަޅުގަނޑަށް ހީވަނީ އެއީ ގަވާއިދުގައި ހަމަ މާއްދާތަކުގައި އެހެން ކޮމިޓީތަކުގައި ނެތް ކަމުގައި ވިޔަސް މީގައި ލިޔެވިދާނެ ބިލުތައް ތަރުތީބު ކުރާނެ ގޮތްތައް ވެސް. މެންބަރަކު ބޭނުން ވެއްޖިއްޔާ އެއަށް އަޣުލަބިއްޔަތު ތާއީދު ލިބިއްޖިއްޔާ. އެހެންވީމާ، މިހާރު އަޅުގަނޑަށް ހީވަނީ ކުރިޔަށް ދެން ގެންދެވޭނީ ގަވާއިދާ އެއްކޮށް ކަށްނޭނގެ. ގަވާއިދެއް އައުމުގެ ކުރިން އެހެން ހުންނަ ހައުސްކީޕިންގ ކަންކަމުގައި ޙަޤީޤަތުގައި ކޮމިޓީގައި ގަވާއިދު ކުރިން މި މަސައްކަތް ކުރަން އޮންނަނީ. ކޮމިޓީގެ ރޫޙު އެއްވެސް މީހަކު އިޢުތިރާޟު ނުކުރަންޏާ ކަށްނޭނގެ ވަކި ކަންކަމަކަށް މި ދެވެނީ. އިޢުތިރާޟު ކުރަންޏާ ދެން އަޅުގަނޑަށް ހީވަނީ ފްލޯކުރަންޖެހޭނީ ގަވާއިދެއް ހަދާފައި އެއަށް ކަށްނޭނގެ. އެއާ ޚިލާފު ވަންޏާ މަޖިލިސް ގަވާއިދު އެއާ ޚިލާފު ވަންޏާ އެއީ އެއަށްވުރެ މަތީ އެއްޗެއް. އަޅުގަނޑަށް ހީވަނީ 5:30 ވީމާ، ކޮމިޓީ ނިންމާލުން ކަށްނޭނގެ އެންމެ ރަނގަޅުވާނީ. 

ފޮނަދޫ ދާއިރާގެ މެންބަރު ޢަބްދުއްރަޙީމް ޢަބްދުﷲ ވާހަކަދެއްކެވުން:

އަޅުގަނޑަށް ހީވަނީ ވޯޓަކަށް ދާ ވާހަކަ އަޅުގަނޑުމެން މި ދައްކަނީ. މިހާރު އަޅުގަނޑުމެން އަދި ނިންމާފަ އެއް ނެތްހެން އަޅުގަނޑަށް ހީވަނީ ދެންމެ ސަމީރު ވެސް ވިދާޅުވިހެން ކޮމިޓީގެ ކޯރަމަކީ ކޮބައިކަމެއް ނިންމާފައި. ވޯޓަށް އެހޭނެ ކޯރަމެއް ނިންމާފައި އޮތް ކަމަކަށެއް އަޅުގަނޑަށް އެގިފަ އެއް ނެތް. އެހެންވެއްޖިއްޔާ އެންމެ ފުރަތަމަ އެކަން ކަށްނޭނގެ ނިންމަންވީ. ނިންމާފަ ކަށްނޭނގެ ވޯޓަކަށް ދާންވާނީ. އާދެ، އަޅުގަނޑު ދަންނަވާލަން އުޅުނީ އެހެންކަމަށް ވަންޏާ ކޯރަމް، ވޯޓުގެ ކޯރަމަކީ ކޮބައިކަން ކަނޑައެޅިފައި ނެތް ކަމަށް ވަންޏާ އެކަން ކުރުން ކަށްނޭނގެ އެންމެ ފުރަތަމަ ކަމަކަށް ކުރަންވާނީ. އެއަށްފަހު ކަށްނޭނގެ ވޯޓަކަށް ދާންވާނީ. އެހެންނޫނިއްޔަކާ އަޅުގަނޑަކަށް ހިއެއް ނުވޭ  ރަނގަޅު ގޮތަކަށް ވާނެހެނެއް. އެހެންވީމާ، އަޅުގަނޑަށް އެއްވެސް ވަރަކަށް ޤަބޫލެއް ނުކުރެވޭ. ދެން އަނެއްކާ މިހާ ބޮޑަށް ގަވާއިދުގެ ވާހަކަ ދެކެވެމުންދާއިރު ދެން ހަމަ އަޅުގަނޑު ވެސް ޢަލީ ވަޙީދު އެ ވިދާޅުވި އެއްޗަކަށް ތާއީދުކޮށްލަން ބޭނުން. ގަވާއިދަކާ ނުލައި ދެން މި ކޮމިޓީގެ އެއްވެސް ކަމެއް ކުރިޔަށް ގެންދާކަށް އަޅުގަނޑެއް ތާއީދެއް ނުކުރަން. 

ކަނޑިތީމު ދާއިރާގެ މެންބަރު މުޙައްމަދު ޙުސައިން ވާހަކަދެއްކެވުން:

އާދެ، 5:30ގައި ކޮމިޓީ ނިމިދާނެ ކަމުގެ އުއްމީދެއް ވެސް އާ ކުރެވެމުންދާތީ އަޅުގަނޑު ދެން އެއްޗެއް ދަންނަވާލާނަން. އަޅުގަނޑަށް ވަރަށް ކަމުދޭ މިހާރު އަޅުގަނޑުމެންގެ ޚިޔާލުތަކުގެ ތެރެއިން އައިއްސަ ހުރި ބައެއް ކަހަލަ ކަންތައްތައް އޭގެ ތެރެއިން އެއް ކަމަކީ ހޯމަ ދުވަހު ބާއްވާ ޖަލްސާގައި އަޅުގަނޑުމެންގެ ގަވާއިދު ކޮމިޓީގެ ގަވާއިދު ފާސްކުރެވޭތޯ މަސައްކަތްތަކެއް ކުރުން. އެއީ އަޅުގަނޑަށް ވަރަށް ތާއީދުކުރެވޭ ކަމެއް. އަދި ހަމަ އެއާއެކީގައި އަޅުގަނޑަށް ވަރަށް ރުހެވޭ ކަމެއް އަންގާރަ ދުވަހު މިނިވަން މުއައްސަސާތަކުގެ ތެރެއިން މުއައްސަސާއަކާ ބައްދަލުކުރުން އެއީ. މި ކޮމިޓީގެ ނަމުން ވެސް ދޭހަކޮށްދޭ ފަދައިން މިއީ މިނިވަން މުއައްސަސާތަކާ ބެހޭ ކަންތައްތައް ބަލަހައްޓާ ކޮމިޓީ. އެހެންވީމާ، ބިލުތަކެއްގެ މަސައްކަތް ހަވާލުވެފައި އޮތް ކަމުގައި ވިޔަސް އަޅުގަނޑުމެން މިނިވަން މުއައްސަސާތަކާ ބައްދަލުކޮށް މުއައްސަސާތަކުން ކުރައްވަނީ ކީއްތޯ، ކުރައްވަންޖެހޭ ކަންތައްތަކުގެ ތެރެއިން ނުކުރައްވާ ހުރީ ކޮންތަކެއްތޯ، ކުރައްވާ ކަންތައް އިޞްލާޙު ކުރުމުގެ ގޮތުން ކުރައްވަންވީ ކޮންކޮން ކަންތަކެއްތޯ. މި ކަންކަން އެބަޖެހޭ ދަންނަވަން އެ މުއައްސަސާތަކުގައި. މަޖިލީހުގެ ގަވާއިދުގައި ކަނޑައެޅިގެން އެބަ އޮތް މި ކޮމިޓީގެ ފަރާތުން އެ މުއައްސަސާތައް އިޞްލާޙުކުރުމުގެ ގޮތުން ކުރައްވާ ކަންތައްތައް އިޞްލާޙު ކުރުމުގެ ގޮތުން ކުރައްވާ ކަންތައްތައް ދަންނަވަން ވާނޭ ކަމަށް. އެހެންވީމާ، އެއީ އަޅުގަނޑުމެންގެ ވަރަށް ބޮޑު މަސްއޫލިއްޔަތެއް. އެހެންވީމާ، ހޯމަ ދުވަހު ގަވާއިދު ނިންމުން. އާދީއްތަ ދުވަހު މިނިވަން މުއައްސަސާތަކުގެ މުއައްސަސާއަކާ ބައްދަލުކުރުން. އެ ގޮތުން ބައްދަލުކުރާ މުއައްސަސާއަކީ ޖުޑީޝަލް ސަރވިސް ކޮމިޝަން ކަމުގައި ހަމަޖައްސަވާ ކަމަށް ވަނީ ވިއްޔާ އެވެސް އަޅުގަނޑުމެންގެ ތާއީދު ވަރަށް ބޮޑަށް އޮތް ކަމެއް. އެއީ އަޅުގަނޑުމެންނަށް ހުށަހެޅިފައިވާ ބިލްތަކުގެ ތެރޭގައި ވަރަށް ގިނަ އަދަދަކަށް މިހިރީ ޖުޑީޝަލް ސަރވިސް ކޮމިޝަނާ ގުޅޭ އެ ފަރާތާ ބެހުމެއް ވާ ބިލުތަކެއް. އަދި ހަމަ އެފަދައިން އަޅުގަނޑުމެންގެ ތެރެއިން ވާހަކަ ދެއްކެވި ގިނަ ބޭފުޅުން ވިދާޅުވި ފަދައިން އަޅުގަނޑުމެންގެ މަސައްކަތް ތަރުތީބުކޮށްލުމުގައި ކޮންމެވެސް ވަރެއްގެ ގައިޑްލައިނެއް އަޅުގަނޑުމެންނަށް ލިބިގަނެވިދާނެ. އެއްވެސް ޝައްކެއްނެތް. އަޅުގަނޑުމެންގެ މަސައްކަތް ގެންދާނީ އަޅުގަނޑުމެން ކޮމިޓީން ކަނޑައަޅާ ތަރުތީބަކުން. އެއްވެސް ހާލެއްގައި މިނިވަން މުއައްސަސާއަކަށް ވެސް އަދި އެ ނޫން ފަރާތަކަށް ވެސް އަޅުގަނޑުމެންގެ މަސައްކަތް ޕްރިއޯޓައިޒް ކުރުމުގައި ގެންގުޅެންވީ ގޮތްތަކަކަށް އަޅުގަނޑުމެންނަކަށް ބާރެއް ނޭޅޭނެ. އެހެންނަމަވެސް ބައެއް މީހުންގެ ޚިޔާލު ހޯދާލާފައި މަޢުލޫމާތު ލިބިގެން އަޅުގަނޑުމެން ނިންމާ ނިންމުންތަކަކީ އެއީ އަގުހުރި ފައިދާހުރި ނިންމުންތަކެއް ކަމަށްވާނެ ކަމަށް އަޅުގަނޑަށް ފެންނަނީ. އެހެންވީމާ، މި ދެންނެވި ކަންތައްތަކަށް އަޅުގަނޑު ތާއީދުކުރަން. އަދި މިހާރު އަޅުގަނޑުމެން މި ހަމަޖައްސާފައިވާ ގޮތުގެ މަތިން ހޯމަ ދުވަހު 4:00 އިން 5:00 އަށާއި އަދި އަންގާރަ ދުވަހު 4:00 އިން 5:30 އަށާއި އަންގާރަ ދުވަހު 2:30 އިން 4:00 އަށާ، މި 2 ދުވަހު ކޮންމެ ދުވަހަކު ދޮޅުގަނޑިއިރު މަސައްކަތް ކުރައްވާ ގޮތަށް ހަމަޖެއްސެވުމަށް ވެސް އަޅުގަނޑަށް ވަރަށް ރުހެވޭ ވާހަކަ ދަންނަވަން. ޝުކުރިއްޔާ.

ގަލޮޅު އުތުރު ދާއިރާގެ މެންބަރު އީވާ އަބްދުﷲ ވާހަކަދެއްކެވުން:

ޝުކުރިއްޔާ މުޤައްރިރު. އަޅުގަނޑު ހަމަ ފާހަގަކޮށްލަން ބޭނުންވީ މަޖިލީހުގެ ގަވާއިދުގެ 127 ވަނަ މާއްދާގެ (ހ). މީގައި ކަނޑައެޅިގެން ބަޔާންކޮށްފައި އެބަވޭ ކޮމިޓީތައް ކަންކަން ނިންމުމުގައި އެމެންބަރުން ޢިއްތިފާޤު ނުލިބޭ ހާލަތްތަކުގައި ކޮމިޓީން ނިންމާ ނިންމުންތައް ނިންމާނީ ކޮމިޓީގެ ބައްދަލުވުމަށް ހާޒިރުވެ ތިބި އެ ކޮމިޓީގެ ވޯޓު ދޭ މެންބަރުންގެ އަޣުލަބިއްޔަތަކުންނޭ. އަޅުގަނޑަށް ހީވަނީ ވަރަށް ސާފުހެން. އެހެންވީމާ، އަޅުގަނޑަށް ހީވަނީ ދެ ހުށަހެޅުމެއް އެބަ އޮތް. އަޅުގަނޑަށް ހީވަނީ މުޤައްރިރަށް މިހާރު ޥޯޓަކަށް އެއްސެވޭނެހެން. ޝުކުރިއްޔާ މުޤައްރިރު.

ތޮއްޑޫ ދާއިރާގެ މެންބަރު ޢަލީ ވަޙީދު ވާހަކަދެއްކެވުން:

އާދެ، އެ ވިދާޅުވާ މާއްދާއަށް ވެސް އަޅުގަނޑު ވަރަށް ތާއީދުކުރަން. އެހެންނަމަވެސް އެންމެ ފުރަތަމަ މި ކޮމިޓީ ބޭއްވި ދުވަހު އަޅުގަނޑަކީ ދޮޅުގަޑިއިރަށް ވެސް މި ކޮމިޓީގެ ވަގުތު ކަނޑައަޅަން ހުށަހެޅި މީހެއް. އެހެންނަމަވެސް އެ ދުވަހު މިހާރު ވޯޓަށް އައްސަވަން ބޭފުޅުން ވިދާޅުވި ސީދާ އެއްގަޑިއިރަށޭ ގެންދެވޭނީ. އެއަށްފަހު އިތުރު އަދި މުޤައްރިރު ވެސް މަސައްކަތް ކުރެއްވި ވިސްނައިދެވޭތޯ ވެސް ދޮޅުގަޑިއިރަށް ގެންދަން ވެސް. އެހެންވީމާ، އަޅުގަނޑު ޤަބޫލެއް ނުކުރަން މިހާރު އަދި ގަވާއިދެއް ވެސް ނެތް ހާލަތެއްގައި ކޮމިޓީ މިހެން ދެ ފަރާތަށް ކިރެމުންދާއިރު މިހާރު މި ގަޑިއިރު ހަމަވުމާ ގުޅިގެން އިތުރަށް ގަޑިންބޭރުގައި އެއާ ދޭތެރޭ ގޮތެއް ނުނިންމާ ވޯޓަށް އެހޭނެ ކަމަކަށް. އިތުރު ގޮތެއް އަޅުގަނޑަކަށް ހިއެއް ނުވޭ އޮތް ހެނެެއް މިހާރު މި ދައްކާ ގޮތުން. 

ރިޔާސަތުން ވާހަކަދެއްކެވުން:

އަޅުގަނޑުމެން މިއަދުގެ ބައްދަލުވުމުގެ ވަގުތު ވެސް ހަމަވީ. ފެށުނު ވަގުތަކީ 4:35. އެހެންވީމާ، އަޅުގަނޑު ޚިޔާލު ވަރަށް ބޮޑަށް ތަފާތުވެފައިވާ ކަމަކަށް ވާތީއާ ވެސް އެއްކޮށް އަޅުގަނޑުމެން މިއަދުގެ ކޮމިޓީ މިހާ ހިސާބުން ނިންމާލާނަން. 

